
KUTSATA YESU 
PHUNZIRO LOYAMBA: CHIMACHITIKA NDI CHIYANI PAMENE TALANDIRA KHRISTU

POYAMBA DZIWANI IZI: Mosakayika konse, ambiri mwa ife tikuwadziwa iwo otchedwa akhristu omwe amakhalanawo maganizo akuti kusadzakhala nthawi zonse kuchiwonengeko ndilo phindu lokhalo lomwe munthu alipeza pamene alandira Khristu  kukhala Ambuye ndi Mpulumutsi wa moyo wake. Izi zikusemphana/ kutsutsana  ndi chiphunzitso chomwe mawu am’Baibulo amanena momveka bwino kuti zinthu zochuluka zimachitika pomwe munthu amfunsa yesu Kubwela mumtima mwao.

Lero tikufuna tikkhazikike pa zinthu zitatatu zimene zimachitika pamene munthu wandila Yesu. Pomwepo, moyo wa munthu umasinthika, chifukwa wabadwa kwa mzimu wa Mulungu, sakhalanso “wa dziko la pansi”, ndipo wapangidwa kukhala mzika ya Kumwamba.

I. WOBADWA MWA MZIMU WA MULUNGU

Monga momwe kwalembedwa m’buku la Yohane 1:12-13, iwo amene alandira Khristu kukhala Mpulutsi “ abadwanso monga “Ana a Mulungu”. Sabadwa kuthupi (ndi mwazi), mwachifuniro chawo (chifuniro cha thupi), kapena ndi chifuniro cha munthu wina ai. Abadwa mwa Mulungu! Nthawi yomweyo munthu wapempha Yesu kuti amukhulukire , kubwela mmoyo mwake ndi kukhala mpulumutsi wake, Mulungu (mwa chifuniro chake) amtenga iye m’banja Lake m’jila ya chibadidwe cha uzimu . Mzimu wa Mulungu umabwela  mu uzimu wathu wa munthu  ndi kutipatsa moyo wa uzimu.

M’buku la Yohane 3: 1-7, Munthu wina woyesedwa wa chipembedzo kwambiri pakati pa Ayuda sanadziwa za choonadi ichi. Yesu anamfotokozera iye kuti ngati afuna kukaona ufumu wa Mulungu, ayenera kubadanso mwatsopnao.”,  Yesu amawauza  asasokoneze zakubadwa kwa mumzimu ndi kubadwa muthupi. Anamfotokozera  Nikodemu kuti munthu choyamba anabadwa ku thupi .( Mwa madzi m’mimba), ndipo kenako  kuuzimu ( mwa Mzimu wa Mulungu). Kubadwa uku kuyenera kuchitika munthu a sanalowe mu ufumu wa Mulungu. Ndipo Yesu anapitilira kumuuza iye kuti kubadwa muuzimu  kotere kukhoza kuchitika ngati Nikodemu amkhulupilira “Iye” (Yohane 3:16).

Kubadwa uku sichinthu chochitika mtsogolo. Zimachitika mphindi/ nthawi yomweyo munthu wakhulupilira Yesundi mtima wake onse. 1 Yohane 3:1-2 Bukuli likutiuza kuti Mulungu amatitcha “ana ake”. Zoonadi palibe amene angaletse kuthekera pa kumutchula Mulungu “Atate”. Koma kwa Mulungu kufuna kutitcha “ana Ake; ndithu uwu ndi ulemu wopambana komanso chinthu chofunika kumthokoza nacho. Sitili ana ake chifukwa tidzitchula tokha ana Ake, koma chifukwa choti iye ati ndife ana Ake. 

Ichi ndichimene osakhulupirila sangamvetsetse. Dziko lapansi silinam’dziwe Yesu monga Mulungu kuthupi. Satana yemwe ali mulungu wa pansi pano , anawasoscheletsa okhalamo. Pachifukwa ichi tisamakhumudwe pamene dziko litinyazitsa.

Pakuti “tsopano ndife ana a Mulungu” ndi chanzeru kwa ife kuti tidziwe  zoyenera kochita  komanso kuti udindo wathu ndi chiani? Tipeza komanso kudziwa izi pozama m’mawu a Mulungu NDILO BAIBULO. Mzimu woyera amene akhala mwa ife (kumbukirani kuti anabwera mu mzimu wathu wa umunthu pamene tinalandira Khristu) atitsogolera  pamene tiwerenga mawu. Tizamanayo kwambiri  nkhani imeneyi pomwe tipita  muphunziro lina. 

Tsopano tili ana a Mulungu, koma izi sizitanthauza kuti takhala angwiro. tisowekabe kukula mu uzimu. Pamene tipilira kukhala m’dziko la pansi ukhala udindo wathu kukula mu uzimu tsiku ndi tsiku.

II. SITILINSO ADZIKO LAPANSI.

Tangoyerekezani kuti mukukonzekera kukakhala dela lina. Chingakhale chinthu chopusa kuyikiza /kukhazikitsa maziko a chuma chanu chonse kudera lomwe mukufuna kuchokako. Chingakhale chabwino kukhazikitsa zonse kudera latsopano lomwe mukakhalako chifukwa ndikumene tsogolo lanu liri.

Mong ana a Mulungu, zolinga /zofuna, chidwi komanso  zotikopa  ife zikhala zosiyana ndi zomwe tinali nazo pomwe tinali tisanabadwe mwatsopano. Ulemelero ndi zokoma zomwe tinalandira padziko lapansi.zinali zofunika kwa ife. komabe tsopano chidwi chathu chikahale pa ufumu wa Mulungu. zoonadi zotsatilazi zikutionetsa kufunikira kwake kuti chidwi cha zauzimu chakhala cha moyo kwa ife:

Buku la 1 Yohane 2:17… likutiphunzitsa kuti zinthu zonse zipita. Dziko lapansi lipita ndi zilakolako zake za thupi. Tikuwona kuti zinthu za muyaya ndi zokhazo timpangira Mulungu.

1 Yohane 2:15-16… akuti chilichonse cha m’dziko lapansi, chilakolako cha thupi ndi chilakolako ca maso, matamandidwe amoyo, sizichokera kwa Atate koma kudziko la pansi. Choncho kukonda za dziko lapansi ndiko kumukankhira Mulungu pambali /kutali. Ntchito yathu ndiyo kuwaombotsa /kuwaleletsa ena ku dziko ndi kuwabweretsa iwo kwa Mulungu kuti apulumuke.

Yobu 4:4… akunena kuti nkosatheka kuyenda njira ziwiri zosiyana. Kukhala bwenzi la dziko la pansi ndiye udani kwambiri ndi Mulungu.  

Mateyu 6:19-20… atiwonetsela kuti kusonkhanitsa chuma cha pano pa dzikolapansi ndikosapindula konse. Mbala zibwera ndikutibera. Ndipo ngati sichoncho, chuma chathu posakhalitsa chisanduka phulusa. Chili chinthu cha nzeru nukhala nacho chuma kumwamba komwe kulibe mbala ndipo zinthu zonse ndi zamuyaya.

Afilipo 3:20-21… tisanakhale ana a Mulungu “tinamva bwino ndi kutakasuka” nalo dziko lapansi. Koma tsopano izi zasintha sitilinso adziko lapansi. Dziko lapansi tsopano ndi malo omenyelapo nkhondo ya chipulumutso cha moyo ndi ulemu wa ulemelero wa Mulungu. Chilakolako chathu ndi kuponya nkhondo  ndi mphavu zathu zonse ndi kumgonjetsa satana  ndi gulu lake la nkhondo la Angelo olephera omwe cholinga chawo ndicho kuwononga mtundu wa anthu ndi zolengedwa zonse za Mulungu.

Yesu atiphunzitsa mu m’buku la Yohane 15:18-20… kuti dziko lapansi silidzakondana nafe, chifukwa sitilinson gawo lake kapena kuti ake. Komatu  dziko lapansi silinamnkondenso ngakhale Yesu. Mbuye wathu anadza kutiwombola ife kwa satana ndi kuchilekanitso cha muyaya kwa Mulungu. Anapereka moyo wake kupulumutsa ochimwa. Waika ankhondo ake (mpingo), pa dziko lapansi kuti agwire ntchito yokulitsa ufumu wake pakulalikira / kufalitsa uthenga wabwino kwa bambo, mayi, mnyamata komanso mnsungwana aliyense. Dziko lapansi silimvetsa za izi. 1 Akorinto 2:14… atiuza kuti “ Munthu wa kuthupi”( munthu yemwe sanalalndire Khristu), sanganvetse zinthu za uzimu chifukwa zioneka zopusa kwa iye. 

Ngakhale sitili a dziko la pansi, koma tikukhala mdziko lapansi. Izi ndi zakanthawi kochepa chabe, kotero, tsiku lina Ambuye wathu adza kutitengela ife kwathu. Pachifukwa ichi ndi kufikira nthawi imeneyo  tiyenera kulimbana naye satana ndi mphavu zathu zonse.

III. KUMWAMBA NDI KWATHU.

Zikhonza kukhala zowawa kuti mukhale zaka zisanu monga kapolo wa munthu wina. Koma ngati pakutha pa zaka zisanu zimenezo mudzalandira ndalama zankhaninkhani, simungachitenge ngati chinthu cholakwika kwenikweni. Simungaganizilenso kuti umenewo ndi ukapolo. Chomwecho/chimodzimodzi, ntchito yathu pansi pano iwoneka yophwekerako pamene tiganizira zomwe zikuyembekezera ife kumwamba.

Aroma 8:16-18…atiuza kuti; monga ana Mulungu, tili olowa nyumba ache a Mulungu. Kapena kunena kuti zonse za Mulungu zili zathu nawo. Bukuli litiuzanso kuti , ngakhale kuti Ambuye Yesu anazunzidwa, tidutsanso mayesero ndi manzuzo osiyanasiyana omwe dziko lapansi litipatse ife mnjirayathu. Chifukwa ninji? Pakuti nkhondo ya uzimu yomwe tiponya siinathe. Koma lingaliro lakumwamba ndi zonse ziliko zosungidwa kwaife, zipangitsa kuti zinthu zomwe tikumana nazo pansi pano ziwoneke / kukhala zochepa /zazing’ono zopanda pake.

Pakudziwa kuti tili olowa mnyumba   yake ya Mulungu, ndipo kuti zake zonse zili zanthu, tikhoza kudabwa kuti m’chifukwa chiani tikhala nthawi yayitali pansi pano ndi kudutsa muzowawa ndi kulondedwa londedwa. Ndizoonadi tiyenera kuyang’ana maso kukhala moyo wosatha ndi Yesu kumwamba. Komanso pali zolinga ziwiri zofunikira kuziona pakukhala pano padziko lapansi.

Choyamba , ndimalo ano okha  omwe tili ndi mwayi omuonetsela Mulungu mmene timkondela (kuti timamukondadi)ndi kumuyamika pazonse anatichitira ife. Pamene tidzakhala ife kumwamba zonse zidzakhala bwino. Kulibe  tchimo kapena kanthu kena komwe kadzatilekanitse ife ndi Mulungu   kadzaloledwa kumeneko. Tidzakhala monga Yesu, angwilo muchilichonse cholankhulidwa. Pano padziko lapansi ndi malo okhawo pamene tingaonetse chikondi chathu chenicheni kwa Mulungu.

Chili chikhulupiriro chathu( Aheberi 11:6) chomwe chimkomdweretsa Mulungu. Pakukhala nacho chikhulupiriro ndi njira imodzi yomuonetsera kuti timkonda Iye.

Chachiwiwri , ndi Padziko lapansi pano pamene tipanga chuma kumwamba. 1 Akorinto3:9-15…atipatsa ife chinthunzithunzi cha Akhristu, aulesi ndi olimbika. Tsiku likudza lomwe zintchito za onse zidzadutsa pamoto kuti ziyezedwe. Ntchito zoipa za Akhristu aulesi zidzaotchedwa. Ntchito zabwino za Akhristu olimbika zidzalandila mphotho. Akhristu a ulesi adzapulumuka koma sadzakhala nayo mphoto ngakhale “chuma”. 

Ganizo lotumikira Yehova ndi cholinga cholandira Mphoto likhoza kuoneka ngati kudzikonda. Tikhale ofunitsitsa kuntumikra Iye chifukwa chakuti anatichitila zazikulu basi. Koma pamene talandira mphotho, tidzakhala nawo mwayi wokuziyika pa mapazi ake a Yesu pakuyamikira zonse anatichitila ife. Adzakhalapo ena alinazo mphoto zochuluka kuti am’bwezere iye, koma dzakhalanso ena opanda mphoto.

Asanabwerere kumwamba, Yesu anatifotokozera za malo okongola omwe anapita kukatikonzera. Mu Yohane 14:2-3… ambuyathu anati abwera kudzatitenga pamodzi naye. M’buku la Chibvumbulutso 21:9-22, mtumwi Yohane akufotokoza za malo athu atsopano (kwathu). Pakusinkhasinkha/kuganizira mofatsa ndizonse zodabwitsa zazikulu zomwe zitiyembekezara ife, chuma chonse chosakhalitsa cha pansi pano chiwonekera kuti chilibe ntchito.

POMALIZA DZIWANI IZI

Monga ana aMulungu tiyenera kuvomereza kulandira zoonadi izi mwa chikhulupiriro monga momwe tinalandilira Yesu mwa chikhulupiliro. Tiyenela kukhala pano padziko lapansi ndikumvela Ambuye wathu. Kuwonetsa ulemu wathu kwa Iye. Pamane tidakali ndi mwayi tiyenra kuthokoza ndi kuwonetsa kuyamika kwathu pa kumumvela.

BUKU LANU LA  ZAUZIMU


Kuwelenga Baibulo:(ndime imodzi pa tsiku)

1. Yakobo 1:8 ndichifunilo chake  chayani kuti ife tinabadwa m’banja lake la Mulungu? Ndi njira yotani imene Mulungu anagwiritsa ntchito kuti izi zichitike? Mchifukwa chiyani kuli kofunika kuti tigawire ena mawu a Mulungu?

2. 1 Akorinto 13:11 ngati mwango badwanso m’banja la Mulungu, kodi moyo wanu wauzimu ukhale wotani? Kodi mukhale okhumudwa chifukwa mukulephera  kumvetsetsa zonse zomwe zilipo za uzimu? Kodi mungatani kuti mukhwime muuzimu?
3. Afilipo 3:20-21 kodi ndiife mzika zakuti? Chidzachitike ndi chiani pamene yesu adzatibwelera? Mungakonde kukhala mzika yakuti? Nanga chifukwa chani?
4. Agalatiya 4:1-7 ndichifukwa chiani palibe kusiyana kwenikweni pa mlowam’malo pamene alimwana, komanso pamene ali  kapolo? Kodi mwana akhale pansi pa ulamuliro wa makolo ake kufikira atakula kuti akhonza  kusamala cholowa chake ? chifukwa ninji?fananitsani ndi kulemba kusiyana pakati pa ntchito za ukapolo kwa Mulungu ndi izo za ana ake.
5. KUUNIKANSO: unikaniso ntchito yanu (zomwe mwalembela) ya sabata ino ndikuphera mphongo polemba mwachidula za zimene mwaphunzira.  

Pemphero: lembani dzina la munthu kapena zinthu zomwe mwazipempherela lero lina.

chiyanjano: lembani dzina la okhulupilira amene mwapanga naye ubale ndi zomwe munachita.

Kuchita umboni: lembani dzina la osakhulupilira amene mwamuchitira umboni ndi m’mene munachitira.

MMENE MUNGAPANGIRE BUKU LA UZIMU.

1. Chitsanzo:

TSIKU: Lembani tsiku

KUWELENGA MAU A MULUNGU: Lembani ndime ya m’Baibulo ya tsikulo (ndime imodzi patsiku). Patsiku lachisanu (fifth day) onaninso zomwe mwaphunzira.

i. yankhani funso loyambilira
ii. yankhani funso lachiwiri
iii. yankhani funso lachitatu

Pemphero: lembani dzina la munthu kapena zinthu zomwe mwazipempherela lero lina.

Ubale/chiyanjano: lembani dzina la okhulupilira amene mwapanga naye ubale ndi zomwe munachita.

KuchitILa umboni: lembani dzina la osakhulupilira amene mwamuchitira umboni ndi m’mene munachitira.

yambani kulemba buku la za uzimu litadutsa tsiku limene mwachita phunzilo. Kudumphitsa loweruka ndi laMulungu. Ngati mwaphunzila phunzilo tsiku lachisanu diklani kufikila lolemba kuti mulembe mu buku la za uzimu.

cholinga chophunzila ndime imodzi ndicho kuti tikhazikitse chizolowezi chokuman ndi Mulungu. Lingalirani pa ndimeyo, ipemphelereni, lolani kuti izame ndi kukhazikika mmaganizo ndi mu mtima mwanu.

PHUNZIRO LACHIWIRI: CHIMACHITIKA NDI CHIYANI PAMENE TALANDIRA KHRISTU?

TIMASANDUKA ADANI ASATANA/OYIPAWO

POYAMBA DZIWANI IZI: Ngati mumenyana ndikufuna kubvulaza mzanu, koma simukutha kumufikira pafupi pakuti iye ali otetezedwa bwino, mungachitenso chiani kuti mubvulaza iye? Mzodziwikiratu kuti mungagwirizane nalo ganizo lakuti njira yina yomwe mungatsate kuti mumpatse ululu/mumvetse kupweteka ndiyo kumuonongera chinthu china chake cha mtengo wapatali chomwe ali nacho, ichi ndi chinthu chimene chili cha pamtima pake.

Umu ndi mmene satana alili. Sangamukhudze iye Mulngu, kotero kuti chinthu china wachita iye ndicho kumvetsa Mulungu kupweteka pothana ndi ana Ake.

Patsiku limene munalandira Yesu  Khristu kukhala Ambuye ndi mpulumutsi wa moyo wanu, kumwamba kunakondwerela chochitikachi. Koma dziwanda dza satana dzinanjenjemera ndi ululu komanso mantha. Ndithudi zina mwaizo zinakhumudwa pokulolani inu kudziwa  choonadi, unali udindo wawo kukusungani kutali ndi Yesu ndi chikhululukiro chake.

Pamene takhal ana a Mulungu, machenjelero ake amdaniyo pa ife adasintha. Udindo wawo tsopano ndi kutilepheretsa ife kukula mu uzimu mnjira yotitangwanitsa ndi zinthu za dziko lapansi. Amapanga zimenezi kuti tisakule ndi kukhala ankhondo amphavu ndi kutinso tisawaonetse ena mmene angamasukire ku msinga zawo. Amapanga chothekera kuti umboni wathu uwonongeke, ndi cholinga chakuti tikhale wotseka njira m’malo moti tikhale mdalitso pa ntchito ya Ambuye.

I. SATANA NDI M’DANI WA ATATE ATHU.

Satana sanali woipa monga m’mene   tikudziwira ai. Iye anali mngelo wokongola kwambiri kumwamba . anali nawo udindo waukulu pa angelo ankhondo kumwamba. Koma buku la Yesaya 14:12-25… litiuza kuti satana sanali okondwa ndi udindo wake ndipo anagwiritsa ntchito udindo wake ndi kuyesa kudzikweza iye yekha ndikuti akhale monga Mulungu Namalenga.

Chibvumbulutso 12: 7-9…akufotokoza za upandu womwe anabweretsa satana kumwamba. Anakwanitsa kukopa m’modzi mwa atatu a angelo kumtsata iye (Yuda 6). Chifukwa cha kupanduka kwake, mkulu wa angelo onse Mikaeli analangizidwa kum’thamangitsa iye (satana) ndi ankhondo ake kumwamba .Mikaeli ndi angelo  omuthandizira anakwanitsa kumthamangitsa mdyerekezi  ndi ankhondo ake kuchoka kumwamba ndi kumponya pa dziko la pansi.

Pamenepo mwamsanga anakhazikitsa likulu la ufumu wake, ndipo dziko la pansi pa ulamuliro wake. Mdyerekezi sanathe kulanda ulamuliro ndi ukulu wa Mulungu, mwaichi  anaganiza mumtima mwache kuti awononge zonse zolengedwa zake za Mulungu. Anagwa padziko lapansi ndi nsanje/ udani / nkhanza  mkwiyo waukulu pozindikira kuti masiku ake ali kanthawi(owerengeka). Adana naye Mulungu, koma sangamuyandikire. Wakhale nthawi yake yonse padziko lapansi kulalilira chilichonse cha pamtima cha Mulungu.

II. SATANA AKUFUNA KUTHANA NDI ATATE PA KUWONONGA ANA AKE

Tili gawo lofunika kwambiri pa chilengedwe cha Mulungu. Zonse zapadziko pano tsiku lina         zipita. Koma pali china chake chosiyana kwambiri pa Munthu. Ali ndi mzimu. Mzimu wa munthu ndi wa muyaya (udzakhala kwanthawi) (tidzaphunzira izi mu phunziro lina). Chifukwa chakuti munthu ndi wopatulika kwa Mulungu satana amayesetsa kumsocheletsa iye kupangitsa kuti mzimu wake ukalangidwe kugehena (kumoto wosatha).

Ngakhale izi zilichoncho , muyenela kuzindikira kuti satana alibe nanu chidwi inu. Akulimbana ndi inu chifukwa akufuna kuthana ndi Atate. Satana afuna kukupatsani inu dziko lapansi akulepheretseni kutumikira Mulungu. Lai okozenzeka ngakhale kukupatsani zinthu zabwino, ngati zingathandizire zolinga zake zomwe mapeto ake Atate zidzawapweteka.

Inu ndi wopulumutsidwa kale. Choncho satana sangatengere mzimu wanu kumoto. Mzimu wanu ndi kwa Mulungu chifukwa munabvomereza /munalandira mwana wache kukhala mpulumutsi wanu. Palibe amene angatenge mzimu wanu kwa Mulungu kuti atero iye ayenera kukhala woposa Mulungu. Satana mzachidziwikire siali wamkulu konse. Ngakhale zilichonchi, angathe kukugwiritsani ntchito yolepheretsa ena kubwera ndi kupeza chipulumutso kwa Mulungu. Pamene  mwalora kugwiritsidwa ntchito ndi satana mumkana Mulungu ndi chilakolako chake chogwiritsa ntchito inu kufalitsa uthenga wa chikomzero cha chipulumutso chake. Uku kumakhala kupambana kwa satana , ndipo mutangoganizira mmene satana amnyogodolera (kuseka) Mulungu akagwiritsa ntchito moyo wanu. Tsiku likudza pomwe Mulungu adza ndi kuwononga satana.

POMALIZA DZIWAZNI IZI: ndikofunika kuzindikira kuti pakuti muli mwana wa Mulungu, chonchoso muli m’dani wa satana. Ngati satana ali m’dani wa Atate wanu, alinso m’dani wanu.musanyozera zoonadi izi; ngati simusamala izi, mudzanong’oneza bondo, chifukwa satana adzakugwiritsani ntchito moyo wanu wonse pano padziko lapansi ngati chitsa choletsa kudza kwa ufumu wa Khristu.

BUKU LANU LA ZAUZIMU

KUWELENGA BAIBULO:  (ndime imodzi patsiku)

1. Mateyu 4: 1-1, kodi mdyerekezi anamuyesa ndani mndimeyi? Ndinjira zingati zomwe m’dyerekezi anamuyesera Yesu? Kodi Yesu adamgonjetsa motani mdyerekezi?
2. Luka 8:4-15 , mufanizo ili, ndi mbeu yotani yomwe ofesa akufesa? Kodi amene akuyesayesa kuchotsa mbeuyi mmitima ya anthu osiyanasiyana mndani?

3. Yakobo 4:7, kodi munthu adzipereke kwa ndani ndi cholinga chakuti mdyerekezi amuthawe? Kodi “kumukana mdyerekezi” kumatanthauza chiani? kodi mdyerekezi angamuthawe mwana wa Mulungu amene samvela?

4. Aefeso 6:11-17, kodi m’Khrisu avale chiyani podziteteza kwa satana? Mkofunika kotani(bwanji) kubvala zida zonse za Mulungu ? kodi zidazi ndi ziti?

5. KUUNINKASO: Dutsaninso mndime zonse za mawu amene mwawelenga msabata imeneyi ndikulemba zomwe mwaphunzira.

Pemphero: lembani dzina la munthu kapena zinthu zomwe mwazipempherela lero lina.

Chiyanjano : Lembani dzinala okhuluplira yemwe mwayanjana naye zomwe munachita.

KuchitiLa Umboni: Lemabani dzina la osakhulupilira  amene mwamchitira umboni ndi mmene munachitira.

PHUNZIRO LA CHITATU: CHIMACHITIKA NDI CHIYANI TIKALANDIRA KHRISTU?

Timalandira Chilengedwe/ chibadidwe CHA chiwiri.

Poyamba DZIWANI IZI: Tikudziwa bwino tonse mmene dziko lapansi limanenela a Khristu kuti ndi onyenga. Kwa a Khristu ambiri izi ndi zoona, koma siziyenera kukhala choncho. Pano sitiyerekeza konse kukana choonadi ichi. Mmalo mwake tiyese kumvetsetsa mkangano omwe unali mwa ife pokhala monga adziko lapnsi ndi monga Yesu. Pakumvetsa izi tidzatha kukhala chitsanzo chimene Mulungu amafuna ife tikhale.

Mu phunziro lathu lero, tikufuna tidzione Ife tokha ndikufotokoza mmene tilili kuthupi ndi uzimu. Izi ndi zofunika kuti tikwanitse kusintha moyenera zinthu zimene zidzatipangitsa kukhala chomwe Mulungu afuna. Tikatha kuzindikira kuti ngakhale kuti tsopano tili “obadwanso kwa tsopano” /zolengedwa kwa tsopano “mwa Khristu, sitinataye thupi lathu la nyama. Pa chifukwa ichi tikhala pankhondo ya pakati pa chilengedwe chiwili chimenechi kwa moyo wathu onse.

I. NDIFE THUPI, MOYO NDI MZIMU

Ndinu cha moyo chomwe chili ndi thupi ndi mzimu. Moyo wanu uli ndi lingaliro, chifuniro, ndinso kukhudzidwa / kukhudzika. Moyo wanu ndi chimene inu muli. Pamne munali mwana, simunathe kusiyanitsa pakati pa choipa ndi chabwino. Koma pakupita kwa nthawi, munafika mthawi mmoyo wanu pamene ndi lingaliro (mmaganizo), munatha kuzindikira chabwino ndi choipa ndipo mwakufuna kwanu (chifuniro) munasankha choipa. Ichi chinabweretsa mkangano mkati mwa moyo wanu (kudzitsutsa ), chifukwa mudziwa kuti simuyenera kuchita choipa , koma munasankhabe kuchichita. Munakhala olakwa ndipo munadzitengera nokha tchimo. Buku  Lopatulika linenetsa monveka bwino ku Ezekieli 18:4 “ wochimwa adzafa”. Panthawi  imeneyi munalekanitsidwa ndi Mulungu ndipo kuweluzidwa  kukalangidwa kwa muyaya ku gahena.

Moyo wanu uli ndi thupi ndi mzimu. Ngakhale kuti moyo wanu unaweluzidwa  kukhala kuchiwonongeko  ndi kutali ndi Mulungu pamene munapanduka mwadala, mwa chikondi chake cha Mulunguadakupangirani njira yopulumukira chiweruzo /chilango chanu. Mulungu adatumiza mwana wake Yesu kulipira zotsatira za machimo anu.Pamene munazindikira ( mmaganizo ) kuti mwachimwila Mulungu, munakhudzika ndi zomwe munachita(kutsutsika), ndipo munapanga chisankho(chifuniro) chosiya tchimo, kumpepha Mulungu kuti akukhulukireni,ndiponso munalandira Yesu kukhala Mbuye ndi Mpulumutsi wanu. Potero Mulungu anatumiza mzimu woyera mu mzimu wanu wa umunthu, ndikukupatsani moyo wosatha. Mzimu wa Mulungu unakhazikika mu mzimu wanu ndipo siudzachoka, chifukwa chakuti tsopano moyo wanu uli mmanja mwake. Ichi ndi chifukwa chake munganene kuti “Moyo wanga, wapulumutsidwa” kapena kuti (mwabadwanso kwa tsopano) chifukwa tsopano ( mwa mzimu wa Mulungu), mwa badwa mwa mzimu wakunyumba ya Mulungu. Ndinu tsopano ana Ake. Ndipo zonse izi (monga taphunzira kale.) zinadza pamene munalandila Yesu kukhala mpulumutsi wanu.    

Moyo ndi mzimu ndiwo magawo amene anapulumutsidwa. Muyenera kumvetsa kuti kubadwa kwanu kwa mzimu kunali kwa Mulungu. Kunali koyela ndi kokhazikika. Gawo lanu limene munabadwa kwa Mulungu silingachimwa. chifukwa ninji? Chifukwa tinabadwa ku “mbeu ya Mulungu” ndipo siingachimwe. Zoonadi izi zafotokozedwa mu m’buku la 1 Yohane 3:9.

II. NDIFE ZOLENGEDWA ZATSOPANO, KOMA TIKADALI NDI CHILENGEDWE CHA THUPI.

Ngakhale kuti simungachimwe mu uzimu (ngati munalandira Khristu kukhala mpulumutsi wanu.) mukhonza kuchimwa kuthupi chifukwa simunataye “chilengedwe chanu cha ku thupi” pamene mwalandira Yesu. Mtumwi Paulo adafotokoza izi m’buku la Aroma 7:14-25…pamene amaphunzitsa kuti ngakhale mkati mwake (mu uzimu) amafuna kutumikira Mulungu, anapeza lamulo lina mziwalo zina za thupi lake zomwe zinapanga nkhondo ndi chilamulo cha maganizo ake. Iye anafotokoza motere; “Ine mwini m’maganizo mwanga ndili kapolo wa lamulo la Mulungu, koma mchilengedwe cha uchimu ndili kapolo wa chilengedwe cha uchimo.
Nkofunikila kuzindikila kusiyana kwa chilengedwe chanu cha thupi ndi chilengedwe cha uzimu. Ziwilizi siziphatikilana monga Yesu ananenela mu YOHANE 3:6. Munjila imeneyi kwa wokhulupilira, chilengedwe chimodzi chiyenela kumvela chinzake.
III. NKHONDO  YA PAKATI PATHUPI NDI MZIMU 

Agalatiya 5:17..amaphunzitsa kuti zilakolako za (thupi) ndi zilakolako za mzimu (amane akhala mu mzimu wathu wa munthu), zidzakhala zikulimbana kufikira kuti inu (moyo) mudzasautsika kuti muchite cholungama. Njira yokhayo yomwe mungagonjetsere pa mikangano yotere ndiko kuti chilengedwe chimodzi chimvele ndikutumikira chimzake. Akhritu ochuluka lero lino akuchita zofuna za chilengedwe cha matupu awo chifukwa mkosabvuta kutero. Koma pali dipo loyenera kulipira pamene tachita zosiyana ndi chifuniro cha Mulungu, ndipo amene achita izi kawiri kawiri adzasauka. Chimene mungachite ndicho kuti chilengedwe chanu chathupi chimvele zofuna za mzimu wanu monga Agalatiya 5:16 anenela. Ndipo ngakhale kuti mudzadutsa mabvuto a mnkangano, mudzapeza mtendere ndi kukwanitsidwa popanga chifuniro cha Mulungu ndipo mudzakhutitsidwa chifukwa Mulungu anakupangani kuti mukwaniritse cholinga chimenechi.

Kuti tifikire mlingo umenewu, zida zina za uzimu ziyenera kugwiritsidwa ntchito.Tidzaphunzira za izi mtsogolo. Kodi nkhondo iyi idzatha liti? Idzatha tsiku limene mumwalire. Kapena pamene Yesu abweranso. Pamene inu muli kuthupi satana adzaponya nkhondo ndi malimgaliro anu kti inu nmsagonjetse dela lalikulu! Kapana kupititsa patali uthenga wabwino wa Ambuye wathu Yesu Khristu. Panthawi yomweyi mzimu woyera adzakulimbikitsani mkati mwa moyo wanu ndikukutsogolerani ku chigonjetso ndinso chigonjetso.

POMALIZA DZIWANI IZI: Pali nthawi zina pa moyo wathu pamene timapanga zinthu zimene sitinayenera kuchita, kapena kuganiza zimene sitiyenera kuganiza. Nthawi imene satana amene ndi atate onama “amabwera kwa ndi kudzala malingaliro akuti ife sitilinso ana a Mulungu chifukwa cha malingaliro kapena ntchito zathu zoipa. Komanso ndi nthawi imene tiyenera kukumbukira kuti tili ndi chibadidwe chiwili. Tiyenera kumuuza satana kuti atengere mabodza ake kwina, ndinso kupempha atate atikhululukire zimene sitinachite bwino, ndipo tilore kuti zilakolako za thupi lathu zigonjere ulamuliro wa mzimu. Tikaphunzira zimenezi tidzakhala olimba mu umzimu ndi kuyamba kukhala moyo wenei weni wa Yesu Khristu.

BUKU LANU LA ZAUZIMU.


PHUNZIRO LA BAIBULO: (Ndime imodzi patsiku) 

1. Aroma 8:5-9 kodi malingaliro a chikhalidwe cha uchimo ndi otani? Nchifukwa chiani munthu amene amaganiza mwa kuthupi sangathe kusangalatsa Mulungu? Kodi mwana wa Mulungu akhale motani?

2. Aroma 13: 11-14 kodi buku lopatulika limatanthauza chiani likamanena kuit “dzukani mtulo) mu ndime 12, kodi Paulo azifanizira chiyani thupi ndi mzimu? Kodi timakwanilitsa bwanji zilakolako za chikhalidwe cha uchimo?
3. Akolose 3:1-17 kodi moyo wathu wa bisika mwa ndani? Kodi munthu amachotsa bwanji umunthu wakale ndikutenga umunthu watsopano? Monga mu ndime 12, kodi anthu a Mulungu ayenera kuvala chiani?

4. Aefeso 4:22- 23 chifukwa chiani mkhristu amafuna kutaya umunthu wake wakale? Kodi umunthu wakale tingapange nawo chiani? Ndi zinthu ziti zomwe ana a Mulungu sayenera kuchitanzo?

5.    KUUNIKANSO: Dutsaninso mndime zonse za mawu amene mwawelenga msabata imeneyi ndikulemba zomwe mwaphunzira.

Pemphero: lembani dzina la munthu kapena zinthu zomwe mwazipempherela lero lina.

Chiyanjano : Lembani dzinala okhuluplira yemwe mwayanjana naye zomwe munachita.

KuchitiLa Umboni: Lemabani dzina la osakhulupilira  amene mwamchitira umboni ndi mmene munachitira.


PHUNZIRO LA CHINAYI: KUONA ZINTHU KWA TSOPANO (KUGANIZIRA BWINO KWA TSOPANO)

NJIRA ZAKUKULA MU UZIMU(ZOFUNIKA KUTSATA)

POYAMBA DZIWANI IZI: Tonse tikudziwa kuti ngati tikufuna kukhala athanzi, tiyenere kutsatila njira zina. Tiyenera kusamalitsa pa zimene tikudya, kupereka mpata wopumula ku thupi, ndi kuchita masewela wolimbitsaa thupi. Ngati tilekerela (kusasamala) zina mwa zinthu zimene tingathe kuwononga kakulidwe ka thupi lathu

Mkhristu watsopano ayenera kusamala, ngati afuna kukhala chiphona cha Mulungu. Monga mmene liliri thupi lathu, pali zinthu zina zimene zingatithandize kapena kuwononga, kukukwinimbiritsa makulidwe a uzimu.

Muphunziro lathu la lero, tionapo za zoonadi za uzimu zomwe zingatithandize kumvetsa makulidwe auzimu. Choncho tidzakwanitsa kupanga zoyenera kuti tikhale athanzi monga otsatila a Khristu. Izi zidzatithandizila kuti pambuyo pake tikhale zitsanzo zabwino kwa ena.

AEFESO 4:22-24…amafotokoza za dongosolo limeneli la kukula muuzimu. Sitingaone zinthu kapena kuganiza mmene timachitila tisanakhale okhulupirira. Tsiku ndi tsiku tiyenera kuyesa/ kutsata ndondomeko iyi /gawo ili:

(1) “Kuchotsa umunthu wakale” (2) “Kukhala ndi malingaliro atsopano” (3) “Kubvala/ kudzipatsa umunthu watsopano”. 

Pamene tikuyesayesa zimenezi, posakhalitsa tidzaona kusintha (zotsatila zabwino) ndipo tidzadziwa kuti tikukula muuzimu. 

Tiyenera kuzindikira kuti ngakhale tili ana lero (ku uzimu) sitikhala choncho mpakakale, chifukwa tikhala tikutsata ndondomeko za kukula zomwe zidzathandize kukula bwino ndikukhala otsatila amphavu aAmbuye.

I. ANA AYENELA KUKULA.

Mosawerengera zaka zanu, pamene mwalandira Khristu kukhala mpulumutsi wanu, ndinu wobanso mwatsopano. Ndinu chabe mwana kuzinthu za uzimu. Indetu chinthu chokhacho mudziwa ndicho kuti mwapulumutsidwa polapa machimo anu ndi kumlandira Yesu.

Ku 1AKORINTO 13:11…mtumwi Paulo akufotokoza kuti pamene munthu ali mwana , alankhula ndi kuganiza monga mwana. Sizachilendo (ndi mmene ziyenera kukhalira) kukhala ndi mafunso okhudzana  ndi moyo wanu watsopano mwa Khristu. Kwa abale ndi alongo anu- iwo amene anapulumutsidwa pakale kusiyana ndi inu, adzaona mafunso ena omwe mudzifunsa ngati achibwana. Koma musalole izi zikugwetseni ulesi. Komanso musalapehere kufunsa, ngati tingatero sitidzakula.  

Pali chinthu chimodzi chimene tingakhale nacho chitsimikizo, palibe madulira mu kukukula mu uzimu. Simungagone ndi Buku lopatulika pansi pa mtsamilo (pillow) ndikudzuka chiphona muuzimu. Ngakhale Yesu amene amayenera kukula kuthupi, mnzeru ndi mu muuzimu. Ngati mungakule muyenera kudzikakamiza kuti mupite chitsogolo, kusamalitsa pamene muyenda.

Ndichofunikila kumvetsa kuti monga okhulupirila watsopano, muli pa nthawi ya chiopysezo kwambiri mu moyo wanu wachikhristu. Chidziwitso chanu cha uzimu nchochepa ndipo mudzapeza mabvuto kutimudziteteze nokha kwa machenjelero ndinso mtopola wa satana. Koma Mulungu sakusiyani nokha.wakhazikitsa mzimu wake woyera mmoyo wanu kukutsgoleran Inu ndi kukutetezani. Kuwonjezera apo, udindo, wothandiza inu kuti mukule uli m’manja mwa abale ndi alongo anu aakulu mnchikhulupirilo. Ena ambiri akana udindo umenewu chifukwa palibe amene anatenga udindo wotere pa kukula kwawo. Ngakhale angaone kuti siudindo wawo, izi sizisintha choonadi. MATEYU 25:19 anena monveka bwino kuti udindo wathu ndi wakuphunzitsa anthu  amitundu yonse, kuwabatiza , ndi kuwaphunzitsa asunge zinthu zonse zimene ambuye anatilamula.

Ngati palibe amene ali wokonzeka / wakufuna kukuphunzitsani inu, zisowekera kuti mukule mwa Ambuye panokha. Mukhoza kupanga izi ngati mukhala omvela kutsatira zimene Mzimu woyera akukulangizani. Pamene mumvera lamulo /malangizo a mizmu woyera muyenela mukhale osamala naye mdani wanu mdyerekezi. Satana sadzayembekeza konse kuti inu muphunzire kaye kudziteteza. Adzalimbana nanu, ndipo zimenezi adzayamba kuyambila pamene mwapulumutsidwa, nthawi imene mukadali mwana  mu chiKhristu.

Satana  adzalimbana  nanu pogwirirtsa ntchito njira imene waiganizila bwino kwambili. Sadzabwera ngati mdani koma ngati m’ngelo wakuunika. Adzakuuzani zoonadi zochepa  ndi mabodza pomwepo ndi choilinga  chokukopani inu kuti mugwe mumsampha /khwekhwe wake. Pamene muyenda chitsogolo m’mapazi  a Yesu, muyenera kusamalitsa kumvetsela kwambiri zomwe mzimu akuuzani.

II. KUPHUNZIRA KUYENDA

Mwana akamaphunzira kuyenda, makakhala ndi mantha chifukwa kuyenda nchachilendo kwa iye. Manthawa amakula pamene wagwa. Koma ngati mkhristu watsopano “mumangokwanitsa kukwawa” koma pakupita nthawi muphunzira “ kuyenda “ ndipo ngakhale kuthamanga kumene chifukwa mukukhwima. Monga okhulupira watsopano amene akuphunzira kuyenda , pali zinthu ziwiri zimene mungagwilitse. Buku lopatulika, ndi mzimu woyera wa mtengo wapatali wa Mulungu. Izi mnzofunika chifukwa satana nthawi zonse ali pafupi nanu kupanga chothekera kuti akunyengeni.

Chifukwa cha kukula kwa mpingo, Satana walephera kulimbana nawo kuchokera kunja koma tsopano alimbana nawo m’kati mwache. Munjira ina tinene kuti iye wakhala gawo la mpingo. Ichi ndi chifukwa kuli mabungwe ambiri lero lino akudzitcha  “aKhristu” omwe akuchita zosiyana kwambiri ndi chiKhristu. Mabungwe oterewa amadzitcha ochita chilungamo, ndipo ambiri ali ndi atsogoleri ochenjera ndi aluntha. Mnchifukwa chake 2 AKORINTO 13:11…akuti, tiyenera kusamala chifukwa ngakhale amaoneka  ndi kulankhula bwino, Ali aneneri onyenga omwe angakusocheletseni ngati muwalolela. Tingadziwa bwanji kuti ndi woona akapena abodza? …Pakuunika moyo wawo ndi chiphunzitso cha M’baibulo. Ngati zomwe aphunzitsa sizili za uzimu ndiye kuti ali aphunzitsi onama ndipo musawamnvele. Kumbukirani kuti aphunzitsi awa ndi anzeru, ndipo adzakupatsani/kukuphunzitsani zinthu zooneka ngati zolungama ndi cholinga chokusokeretsani.

2 TIMOTEO 4:3-4…akutiphunzitsa kuti ilikudza nthawi a mphunzitsi onyenga adzaphunza zokhazo zimene anthu mafuna kunva. Nthawi ndi inoyi. 2 PETRO 3:16…akutiwonetsa kuti pali zimphunzitso ziwiri M’Baibulo zili zovuta kunzivetsa kapena kuzifotokoza, ndipo pa chifukwa chimenechi ena amatengelapo mwayi wosokoneza ndi kupotoza dala chiphunzitsochi kuti   chitanthauzile zomwe iwo afuna. Muyenera kusamala kuti nanunso muchite chimodzimodzi. Monga otsatila ake a Yesu, udindo wanu ndikuwonetsetsa kuti za uzimu zomwe munaphunzira nzochokera pa mau a Mulungu.  Iyi ndi njira yokhayo mungakhale ndi chikhulupiliro kuti mukuyendadi njira imene Mulungu afuna mu muyendemo.

Pamene muphunzira ma Mulungu, mzimu woyera adzakuthandizani kumvetsetsa zimene mukuwerenga. Ndipo adzakuthandizani kukulimbikitsani kufuna kusintha zinthu zina mmoyo wanu ndi cholinga choti mukule. YOHANE 14:26…akufotokoza kuti Mzimu woyera watumizidwa ndi Atate kuti atiphunzitse zonse ndi kutikumbutsa ife chiphunzitso cha Yesu. Iye adzatitsogolera pa njira yofunikira kuti tikule ndi mphavu ndi thanzi.

III. CHINSISI CHA KUKULA

Kuti inu mukule muuzimu muyenera kudziyika pa chakudya cha padera cha magulu anayi awa:

1) Kuwerenga Baibulo, 2) Pemphero, 3) Chiyanjano ndi ena, 4) Kuchitila umboni

(1) Kuwerenga Baibulo ndi kofunika chifukwa ndi njira yokhayo imene mungaphunzire za Ambuye wathu ndi zimene amayembekezera kuchokera kwa otstila ake. Baibulo ndicho tsatane tsatane wa mmene moyo wanu muyenera kukhalira.  Mmenemo mungapezemo, ndondomeko ya zimene muyenera kutsata kuti mukhale mmene atate wanu ali kumwamba afunila. 2 TIMOTEO 3:16-17…atiuza kuti Baibulo linauzilidwa ndi mulungu ndipo lapangidwa kuti litilangize ife, kuti tikakonzekere kumutumikira mulungu. Pamene mukuphuzira kuyenda mungathe kuchepetsa kulakwitsa kapena “kugwa mu uchimo” pakudziwa mawu. mu MATEYU 22:29…Yesu anakumana nawo Afalisi nthawiyo pamene anawauza kuti iwo amapanga zolakwika zambiri chifukwa chakuti sadziwa zimene Baibulo limaphunzitsa.   

(2) Pemphero ndilofunika chifukwa ndi njira imene timalumikizirana ndi Mulungu. Tonse tikudziwa kuti njira yomangila ubale wolimba ndi anthu ena ndiyo kulumikizana nawo bwino. Chimodzimodzi njira yopanga ubale wolimba ndi Mulungu ndiyo kulumikizana Naye. Kulumikizana uku kukhale kwa nthawi ndi nthawi. 1ATASALONIKA 5:17…atiuza kuti “pemphelani  kosalekeza’’. Malingalilo anu akhale akulumikizana ndi Mulungu nthawi zonse. Muyenela kunganiza za Iye nthawi kunthokoza/kuyamika, kupempha thandizo lake, ndipo mukhale omvela Iye. Kumbukiraninso kuti ngati pali tchimo la chizolowezi mmoyo wanu dziwani kuti mapempherowa adzatchingidwa. Muyenera kuyesetsa kukhala ndi kudzisunga nokha mchielo. Pamene mwalakwitsa, chibvomerezeni ndikupempha Mulungu akukhulukireni kuti pasakhale chotchinga mapemphero anu.

(3) Chiyanjano Ndi Wokhulupilira Ena ndi chofunika chifukwa, monga inu, naonso ali ndi chibadidwe cha uzimu chimene mukhonza kudzifanizira /kudzindikiritsa. Palibe amene angakunvetsetseni ndi kudziwa bwino zimene zikuchitika mmoyo wanu kuposa m’bale kapena mlongo wanu mwa Khristu. AGALATIYA 6:1-10…akupeleka langizo labwino za chiyanjano ndi okuhulupira ena.

· Akuphunzitsa kuti muyenera kuthandiza   abale kapena alongo amene agwa mu uchimo. Koma pamene mutero, samalani kuti mungagwenso mutchimo lomwelo.

Muwathandize okhulupila ena ndi mabvuto awo, pakuchita izi, ufumu wa Khristu udzapita patsogolo.

· Musakhutitsidwe nokha ndikuganiza kuti simufuna thandizo la ena ngati mutero mudzinyenga nokha.

· Musayike mulingo pa uzimu wanu podzifanizira nokha ndi ena. Njira yokhayo mungayezere uzimu wanu ndiyo kudzifanizira nokha ku ntchito imene Mulungu anakupatsani kuti muigwire, ngati mwakhala omvela ndipo mwakwaniritsa ntchito yomwe inaperekedwa kwa inu, apo mudzamva bwino pakuti mwakwanitsa ndipo simudzasowa kudzifanizira ndi ena.

· Mungagawane nawo m’dalitso wano Iwo amene amakuphunzitsani za uzimu. Nkwabwino kwa iwo amene amakutumikirani kudziwa kuti ntchito yawo ikupindula, ndinso kuti “chipatso” chabadwa monga ngati zotsalira za chiphunzitso chawo. Izi zidzawalimbikitsa kupita patsogolo ndi ntchito yawo. 

· Aliyense wogwira ntchito ya Mulungu,  nangowonekera kapena kudziwika pakati pa ena omwe ayanjana nawo apanga izi kudzitchukitsa wokha wosati kuti apeze phindu la uzimu

· Phindu la ntchito zanu zabwino sizidzabwera nthawi zonse pompopompo. Pena zaka zidzadutsa musanaone zipatso za ntchito yanu kwa Ambuye. Musakhimudwe kapena kuzisiyapakuti chipatso cha ntchito yanu chilimkudza. Muyenera kupitiliza kuchita zabwino pozindikira kuti “mbewu” zakuthukuta lanu tsiku lina zidzakoleredwa, ndipo zikatero, mudzakhala nacho chuma cha madalitsa.

Nthawi zonse achitileni zabwino ena, pamene mpata mulinawo.  Izi chitani koposa pa banja lanu la uzimu.” Ngakhale mkofunika kuchita zabwino aliyense yang’anilani  kwambiri banja lanu la uzimu.

(4) Kuchitila Umboni mkofunika chifukwa umboni wanu ndi chintu chokhacho dziko lapansi lingawone kuti likuyeseni inu a khristu. Kupyolera mu umboni adzawona kusiyana pakati pamoyo wanu ndi wawo. Ngati moyo wanu siwoyela, sadzawona kusiyana ndipo sadzamvetsa kufunika kwa kuti akhale ndi yesu.

Mateyu 5:16…Yesu ananena kuti moyo wathu uyenera kuwala pakati pa anthu ndikuti angalemekeze Mulungu. Anthu akakuwonani inu, adziwona kusinthika kumene Yesu wabweletsa m’moyo wanu, ndikulakalaka kuti chomwecho chichitikenso kwa iwo. Tito 2:7- 8…akuti tiyenera kukhala chitsazo chabwino mu china chilichonse tichita. Osapeleka mpata ku dziko kuti linene zoipa zainu.

AKOLOSE 3: 23…akuti tipange zonse ndi mtima wonse monga tikupangira izi Mulungu osati munthu. Tingonena kuti china chilichonse mungachite, chitani bwino ndi kuthekera kwanu, ngati kuti chimenechi mukupangira Mulungu. Ngati mudzakhala ndi mfundo imeneyi mudzapereka chitsanzo chabwino kuti ena atsatile.

POMALIZA DZIWANI IZI: Kumbukirani kuti payenera   kukhala kukwaniritsa magulu anai onse. Ndondomeko ziyenera kutengedwa mulingo ofanana kuti pasakhale kukwinimbira. Pasakhale gawo losiyidwa. Iyi ndi njira yokhayo yomwe tingakhalire otsatila ake amene Iye afuna

BUKU LANU LA ZAUZIMU


KUWELENGA BAIBULO: (ndime imodzi patsiku).

1. 1 Akorinto 3:1-13 – kodi mwana wa Mulungu akhalebe “khanda”

Muyaya? Nchifukwa chani Paulo ali wokhumudwa ndi zimenezi?
2. Marko 9:42, Yesu amanena chiyani za iwo amene amapangitsa ana ache kugwa? Kodi mungapangitse mng’ono wanu kuti apunthwe kapena kugwa? Chifukwa chiyani?

3. Mateyu 24:24- ndi anthu angati amuka nanena tilinacho chilungamo cha Mulungu? kodi awa adzatha kuchita zozizwitsa? Tidzadabwa bwanji akuchokeradi kwa   Mulungu kapena ai?

4. Yohane 15:4-5, kodi mKhristu amene sakhalabe   mwa Yesu angathe kubala zipatso? tikunena chipatso cha mtundu wanji? Nanga kuwerenga Baibulo, Pemphero, chiyanjano ndi kuchitira Umboni zikugwirizana chani ndi kukhalabe mwa Yesu?
5. KUUNIKANSO: wonaninso zimene mwa phunzira msabatayi ndi kulemba zomwe mwaphunzira.

PEMPHERO: lembani dzina la munthu kapena la munthu kapena zinthu mwapemphera lero.

CHIYANJANO: lembani dzina la m’bale mwayanjana naye ndi zomwe munachita naye ndi zomwe munachita.

KUCHITILA UMBONI: Lembani dzina la osakhulupilira amene mwa muchitila umboni di mmene munachitila.


PHUNZIRO LA CHISANU: LINGALIRO LA TSOPANO. 

DZIKO LAPANSI PAMASO PA MULUNGU 

POYAMBA DZIWANI IZI: Sizinthu zodabwitsa  dziko lapansi kulankhula mopeputsa kapena zoipa za Akhristu amene kukhala moyo wosangalatsa Mulungu. Tsopano uchimo wakula padziko lapansi kotero kuti kuyesa kufalitsa uthenga wabwino kukuoneka ngati kutaya nthawi. Zikuwoneka ngati kuphwetsa madzi mnyanja pogwiritsa ntchito chikho chaching’ono. Kuwonjezera pamenepo satana akutiuza kuti Mulungu ndi chikondi, pamathero azonse, Iye (Mulungu) adzakhululukira aliyense tchimo lomwe adachimwa ndiye lero lino musataye mwayi wosangalala mmene mungathere.

Ndizoona kuti Mulungu ndi wachikondi, koma tiyenera kukumbukira kuti Iye amatsatira chilungamo ndi choonadi ndipo saanama konse. Mulungu sanakatumiza mwana Wake yekhayo kufa pamntanda wa kavali ngati panali njira yina yakuti munthu apulumukirepo. Izi tiyenera kuzimvetsa   ndikutsimikiza. 

I. ZIMENE MULUNGU AMAFUNA NDI ZOFUNIKILA KWAMBIRI

Zofuna mtima ziri chabe ngati zisemphana ndi zofuna za Mulungu. Munaikidwa padziko lino ndi cholinga chimodzi; kuti mupange chifuniro chake cha Mulungu.Cholinga chake nchakuti mukhale mchielo, mudzipatule ku uchimo, ndikutinso muphunzitse ena kuchita chimodzimodzi.

Monga otsatila aYesu, chinthu chimene mutakhale nacho chidwi ndicho kudzipereka kwa Iye. 1 YOHANE 2:15-17…akutiphunzitsa tisakonde zinthu za dziko la pansi. Akutiuzanso kuti ngati tikonda dziko lapansi  ndipo tipanga izi tikudziwa bwino lomwe ndiye kuti uzimu wathu siulibwino. Ngati chikondi cha Atate sichili ndi inu, simungakhale omasuka/ ndi mtendere. Akupitiliza kuphunzitsa kuti zinthu za dziko lapansi nzakanthawi/ zipita koma iye amane achita chifuniro cha Mulungu akhala ku nthawi yonse.

II. TIMAYAMIKILA ZIMENE MUNTHU WACHITA MULUNGU SATERO

Ndi nzeru zathu zochepa za umunthu, timazizwa mosabvuta ndi zinthu zimene munthu angachite. Tangoganizani! Munthu kuyenda pamwezi, kukhala nayo mphavu yowononga mafuko pongokanikiza batani, kudya kadzutsa ku Africa ndikukadya nkhomaliro ku Ulaya tsiku lomwelo. Tazizwa ndi zimene munthu wakwanilitsa, timachita mantha ndi mphavu zake ndipo timutama ndi nzeru zake.

YESAYA 40:15-17…akuti kwa Mulungu, maiko wonse kuphatikizapo pamodzi ali ngati kadontho mum’tsuko! Kwa Mulungu mtundu / mafuko adziko la pansi siali kanthu kwa Iye .munthu samapanga zodabwitsa Mulungu, iye (munthu) ali cholengedwa chake(cha Mulungu) basi. Mungathe kuzizwa ndi zochita za munthu ngati mukufuna koma Mulungu sakondwera nazo.

III. DZIKO LIDZIBWERETSELA LOKHA CHIWONONGEKO – OSATI MULUNGU

Tiyenera kukumbukira kuti dziko lapansi la muda Mulungu. Dziko lapansi ndi zinthu za m’dzikoli motsogozedwa ndi Satana, ayimika zibakera pa maso pa Yehova ndi kulengeza nkhondo. Pokhala adani a Mulungu, machimo ndi makhalidwe awo akuthandizila kudziwononga okha. Kuipa ndi kuonongeka kwa chikhalidwe padziko la pansi tingakufotokoze m’magawo atatu otere: 1) Zilakolako za thupi, 2) Zilakolako za maso, 3)

Kudzitama/ kudzikundikila.

Magawo a uchimo amenewu amangobweretsa ululu ndi mazunzo pamoyo wa munthu.

ZILAKOLAKO ZA THUPI: zindikirani kuti Satana nthawi zonse adzagwiritsa ntchito inu kudzera “kuthupi”. Umunthu wanu wa kuthupi udzakhala ndi zilakolako za thupi lanu zimene zidzakuchotsani munjira yoyenera (Njira ya Mulungu). Ichi ndi chifukwa chake muyenera kuwonetsetsa kuti mukukwaniritsa zilakolako za thupi lanu munjira yokhayo anaika Mulungu. Mwachitsanzo, kugonana kukwanilitsidwe munjira yomwe inaikika ya banja. Ili ndilo linga limene Mulungu anaika pa zimenezi. 

ZONYENGA ZA MASO:  Tchimo nthawi zonse libwera ndi kukutidwa ndi zinthu zowala ndi kunyezimila. Otsatsa malonda afodya ndi mowa pa wailesi ya kanema, nthawi zonse ndi anthu anzeru, amoyo wathanzi , wokhala nawo mano oyera bwino. Koma choonadi sichionetsedwa. Woledzera saonetsedwa ali mngalande atagonera masanzi ake omwe, kapena akutenga miyoyo ya anthu osalakwa chifukwa amayendetsa galimoto ataledzela. Sawonetsa munthu akulankhulira kukampopi kotulukira pakhosi pake chifukwa kholigo lake lidadyeka dyeka ndi matenda obwela chifukwa cha kusuta kapena kumwa mowa.

MOYO WODZITAMANDILA: kodi  simukhala odabwa mukanva kuti munthu amene mumamuona ngati zake zonse zilibwino wadzimangilira? Chimwemwe sichibwera chifukwa chopeza chuma kapena kutchuka. Zinthu izi ndi zakanthawi ndipo sizibweretsa chimwemwe.  

POMALIZA DZIWANI IZI: Mudzapeza chimwemwe cheni cheni pamene mwakwanilitsa cholinga chakupezeka kwanu chomwe chili kuchita chifunilo cha Mulungu. Munthu wa nzeru kwambiri amene anakhalapo ananena mu buku la MLALIKI 12:13 -14…kuti umunthu wonse ndi kuopa Mulungu ndi kumvera/ kutsata malamulo Ake. Chifukwa ninji? Solomo anati, “ Mulungu adzabweretsa ntchito zonse kuchiweruzo, zonse zobisika , kaya zabwino”.

Omtsatila Yesu weniweni sadzaopa munthu , kapena kutamandila zochita wina. Okhuulupilira weniweni adziwa kuti zonse zabwino zichokera kwa Mulungu ndi zonyasa kudziko lapansi ndi Satana. Wokhulupilira Yesu awona zonse molingana ndi mmene Mulungu afunila ndipo mwa uMulungu apeza kuti dziko lapansi silosililika . 

Ntchito yathu ndiyo kukwanilitsa cholingachi. Cholinga chathu ndi kupulumutsa mtundu wa anthu kudziko lapansi. Sitingakwanilitse cholinga ichi ngati tapalana nalo ubwenzi dziko lapansi  kapena ngati tili akudziko. Tiyenera kukhala maso athu pa Mulungu .
BUKU LANU LA ZAUZIMU

KUWELENGA BAIBULO( Ndime imodzi patsiku)

1. 1Akorinto 1:18-23 kodi dziko limati chiani pa zinthu za Mulungu? Kodi mntanda umatanthauza chani kwa ife ? kodi Mulugu ansankha njira yotani kuti  uthenga wake ufikire ku dziko.?
2. Machiti dwe a Atumwi 4: 1-22 nchifukwa chiyani Amsembe anakhumudwa naye Petro ndi Yohane? Anawauza  chiyani Petro ndi Yohane?  Kodi atumwi anayankha bwanji? 
3. Machitidwe atumwi 5:29-42 kodi Amsembe anafuna kupanga chiyani pamene ananva mau a Petro ndi Yohane? Anawapanga chiani atumwiwa asadawalore kuti apite? Kodi atumwi anapanga zotani izi zitachitika?
4. Yakobo 4:4 kodi muli chiani pamaso pa Mulungu ngati mukhala bwenzi la dziko lapansi? Kodi dziko lapansi mudziliona motani? Ndipo kodi ndi mbali iti imene ili yabwino kwa anthu onse?

KUUNIKANSO: onaninso zomwe mwaphunzira msabatayi ndikulemba zomwe mwapindula pa zimene mwaphunzirazi.

PEMPHERO: Lembani dzina la munthu kapena zinthu zimene mwapempherera lerolino.

CHIYANJANO: Lembani dzina la wokhulupilira amene mwa yanjana naye ndi zimene manachita.

KUCHITILA UMBONI: Lembani dzina la osakhulupilira amene mwa mchitila umboni ndi mmene munachitira.  


PHUNZIRO LA CHISANU NDI CHIMODZI: LINGALIRO LA TSOPANO.

 KUSENZA MNTANNDA WATHU

POYAMBA DZIWANI IZI: Pali Akhristu ambiri amene Sali wokondwa/ wosangalala chifukwa chakuti akhala moyo wa pawiripawiri. Amafuna kukhala adziko/ wochita za mdziko komanso akhale a Yesu panthawi imodzi. Moyo wotere  ndiwosatheka. Choncho, aliyense ayesa kukhala moyo wotere adzakumana/ adzapeza chisokonezo osati chimwemwe.

Njira yokhayo mungapezele chimwemwe ndi kukwaniritsidwa ndi kukhala wophunzira / wotsatila weni weni. Chifukwa mwaitanidwa kuchita zimenezi, pamene munakhala Mkhristu, Yesu anakuombolani inu ku dziko lapansi ndicholinga chakuti mukhale womtsatira. Kukhala wotsatila sichinthu chapafupi. Mbuye wathu amafokoza ku MATEYU 16; 24-25…kuti kukhala womtsatila akusoweka kudzikhuthula, kusenza mtanda wathu womwe “ndikuyenda mmapazi Ake.

Panthawi yoyamba, izi zingawoneke ngati zolakwika. Koma Yesu sanakwanilitse lingaliro ili molakwika. Iye anane a kuti “ofuna kupulumutsa Moyo wake awutaya, koma iye wotaya moyo wake chifukwa cha Ine aupeza”. Izi zitanthauza kuti ngati upereka moyo wako kwa Yesu, udzapeza moyo wosatha wa chimwemwe ndi kukwanilitsidwa. Chifukwa chiani zili choncho? pakuti munalengedwa kukakwanilitsa kubweretsa ulemu ndi ulemerero kwa Mulungu.

I. KUDZIDZIWA NOKHA.

Gawo limodzi lobvuta kwambiri kwa wokhulupilira watsopano ndilo “Kudzikana/kudziletsa”.  Chilengedwe chanu cha thupi chidzakomedwa ndi za mdziko nthawi zonse, ndipo izi zidzalimbana nanu mpaka kumanda. Koma AGALATIYA 5:16…amatiphunzitsa kuti tidzipereke kwa mzimu woyera kuti tisakwanilitse zilakolako zathupi. Mudzakwanilitsa izi pokhapokhapo mwa phunzira kunena “Ai” kuzimene chibadidwe cha thupi lanu chifuna kuchita.

Pali nyengo zina pamene mudzafuna abale ndi alongo a chiKhritu kuti akuthandizeni kulimbana ndi mayeselo amene mungakumane nawo. Kumbukirani kuti kupempha  thandizo kwa abale ndi alongo achi Khristu sichinthu chochititsa manyazi. Kuti mupambane/ mukwanitse kudzikaniza nokha, kupempha thandizo kwa ena ndicho chinthu cha nzeru chimene muyenra kuchita. Satana ali ndi mpahvu yaikulu polowelera chilengedwe chathu cha kuthupi. Ambiri mwaife timakwanitsa kuwonera kanema kwa maola ochuluka, koma pamene tayamba kuwerenga Baibulo, mosadziwika bwino bwino maso athu amatopa kwa nthawi yaitali kudikila kuti tilowe mmbwalo la zamasewela wosatopa, koma mapazi athu amatopa ndi kuyamba kupweteka pamene nthawi yakuti tikalalikire yakwana. Timakhala nthawi yayitali kukamba miseche pa telephone koma sitikwanitsa kukhala ngakhale mphindi yochepa kukamba za Uzimu.

Mu Buku la 1 AKORINTO 9:27…Mtumwi Paulo ananena kuti nthawi zina amafika podzipumphuntha   thupi lake kuti limvere mzimu woyera. Izi sizitanthauza kuti mudzibvulaze ai, koma zisonyeza kuti muyenera kuyesetsa kudzikaniza kuti musalamulidwe ndi zofuna za thupi lanu.

Tsopano funso limene limabwera ndi ili: chifukwa chiyani ndiyenera kudzikana ndekah? Yankho lake ndi lapafupi , inu simudziwa bwino lomwe chimene chili cha bwino pa moyo wanu. Mulungu pokhala mlengi wanu, achidziwa chimene chili choyera pa moyo wanu. Satana pokhala m’dani wa Mulungu afuna awoononge inu. Adzayesetsa nthawi ndi nthawi kukunyengani kuti mutsatire zilakolako zathupi ndi cholinga chakuti akulimbikitseni kupanga/kuchita  zinthu zimene zidzakupwetekeni ndi kukuwonongani.

Pamene mudzikana nokha, mukutsata chitsanzo chimene anapereka mpulumutsi wathu. Yesu anadzikana yekha ndipo anamvera Atate, mpaka pakufa kwake pamntanda. Chifukwa cha kum’bvera kwake AFILIPO 2:5-11…atiuza kuti dzina Lake liri lapamwamba pa maina onse, ndipo tsiku lina wina aliyense adzagwada pamaso pa Iye ndikubvomereza kuit Iye ndi Ambuye.

Mulumgu amadziwa chimene chili choyenera, kwa inu, pachifukwa chimenechi muyenera kumvera Iye, ngakhale kuti simunganvetse zonse zimene zikuchitika mmoyo mwanu. Muyenera kuphunzira kudzikaniza nokha.

II. KUSENZA  MTANDA WANU.

Njira imodzi yodzikana nokha ndiyo “kusenza mtanda wanu” tsiku ndi tsiku. Mukamaganizira mntanda, mumaganizira za munthu amene akufa imfa yowawa. Zithunzithunzi zimene mntanda umabweretsa ndizosasangalatsa. 

Akhristu ena akhonza kuganiza kuti pamene Baibulo kunena kuti “senzani mtanda wanu” zitanthuuza kuti mugonje kapena mudzichitira mwa inu nokha kapenanso muyenera kupilira  ku ululu wa ku thupi kapena muzinthu zina zake. Koma Yesu pamene amanena za “kudzisenzera mntanda wako” amagwiritsa ntchito fanizo pofotokozera mmene tingapachikile kapena kupha zilakolako zathupu lathu. Nthawi ndi nthawi. Kusenza mtanda wanu kukutanthauza kuti pamene mwayesedwa ku uchimo, muyenera kukumbukira kuti mwalandira Khristu monga mpulumutsi wanu, ndipo machimo anu anapachikidwa. Tsopano mumakhala chifukwa cha Khristu osati inu mwini. Izi ndi zimene Paulo akutiuza ku AGALATIYA 2:20

Nkhani iyi ya “kudzisenzera mtanda” sinkhani yosangalatsa konse. Koma zindikirani   kuti ndi njira yokhayo imene mungagonjetsele khumbo la Satana lakuti akuwonongeni ndi uchimo. Komanso ndi njira yokhayo yomwe mungakwanilitsire chifuniro cha Atate, chimene chidzakubweretseleni chimwemwe chenicheni ndikukupangani inu wophunzila/wotsatila weniweni wa Ambuye.

III. KUMTSATA YESU.

Chinthu cha chitatu chimene Yesu ananena kuti ndi chofunika kuti mukhale ophunzira ake ndicho kufunika “kumtsata Iye”. Njira yokhayo yomtsatila iye ndiyo kudziwa ndikumvetsetsa mmene Iye amakhalira nthawi imene anali pansi pano, ndipo njira yokhayo yomvetsetsa izi ndiyo kuphunzira za Moyo wake monga mmene limafotokonzera Baibulo. Muyenera kukhala ophunzira mau/lemba ndi kukhala omvela zimene muphunzila. Mu YOHANE 15:10…Yesu akuti ngati tikufuna kukhalabe mchikondi chake, tiyenela kutsata malomuro Ake. Malo okhawo amene mungapezemo malamulo Ake ndi m’Baibulo. Kulibe kwina kumene tingapeze uphungu wa utumiki. Muyenera kuphunzira mau ndi kuchita zimene mwaphunzila.

POMALIZA DZIWANI IZI: zinthu zitatu za utmiki izi ndi zosabvuta kunzivetsa koma ndi zobvuta kuzichita. Satana adzakhalapo nthawi zomnse kutsutsana nanu ndi kuika zikhomo mnjira yanu. Kwa uja wachuma ku MARKO 10:19-22…, chiphinjo chake chinali ndalama. Amafuna kumtsata Yesu koma samafuna kupeleka chuma chake. Chomwe chikukulepheretsani kumtsata Yesu ndi chiyani?   

Moyo wosatha ndi nyumba/malo kumwamba ndi chifukwa chokwanira kumtsata Yesu. Zinthu ziwiri zokhazi zikulimbikitseni inu kumtumikira Iye ndi zanu zonse ndi moyo wanu wonse. Komabe izi sizinthu zokhazo. Zimene Yesu analonjeza iwo akumtsatila Iye. Anatiuza kuti ngati timtsata Iye, tidzadalitsidwanso pano padziko lapansi. Analonjeza sayembekezera kanthu kwa ife ndipo yense wosiya zake zonse ndi kumtsata Iye adzalandira zochuluka mmoyo uno kuphatikiza pazimene zikuyembekezera m’mwamba.

MARKO 10:29-30…akuti palibe amene angamtumikire Yesu popanda kulandira mphoto ya ntchito yache. Zili ndi mtengo wake!

BUKU LANU LA  ZAUZIMU


KUWELENGA BAIBULO (Ndime imodzi patsiku)

1. Luka 9:57-62 kodi Yesu anati chiani kwa mwamuna amene anati adzamtsata iye kulikonse? Yesu anati chiani kwa mwamuna yemwe amafuna kukalira kaye maliro abambo ake?

2. Mateyu 10:37-38 kodi Yesu amafunadi kuti tikhumudwitse mabanja athu? Kodi Iye amatanthauza chiani mmawu amnewa? Yesu anati chiani kwa iwo amene samafuna kusenza ntanda wawo?

3. Mateyu 16:24-25 kumtsata Yesu kumatanthauza chiani? Tipange chiani/ bwanji Kuti tikhale ngati Yesu? Kodi kutaya moyo wanu kuti muwupeze “zitanthauzanji?

4. Agalatiya 5:24 kodi ophunzira a Yesu amapachika chiani? Kodi munthu angapachikidwe zilakolako za thupi?

KUWUNIKANSO: onaninso malemba omwe mwaphunzira munsabatayo ndikulemba zimene mwaphunzira.

PEMPHERO: lembani zinthu ndi dzina la munthu amene mwampephelera lero lino 

CHIYANJANO: lembanmi dzina lamunthu amene mwayanjana naye ndi zimene mwachita.

KUCHITILA UMBONI: lembani dzina la osakhulupilira amene mwamchitira umboni ndi mmene munachitira.


PHUNZIRO LA CHISANU NDI ZIWILI: KUDZIDZIWIKITSA NDEKHA NDI KHRISTU.

UMBONI WANGA

POYAMBA DZIWANI IZI: Ambuye Yesu Khristu amafuna otsatila Ake ndi adziwonetsele wokha kuti ali ndi Iye. Kale nthawi imene mafumu ndi ankhondo awo amakhala nyumba zotetezedwa ndikuvala zovala za mkhondo zazitsulo, amadziwika ndi makaka kapena zizindikiro za pachishango kapena nsalu zawo. Lero lino magulu achifwamba amadziwika ndi mtundu wa zovala zawo kapena chizindikiro chimene amadzipatsa. 

Otsatila a Yesu amadziwika munjira zosiyanasiyana. Koma chinthu chimene timadziwika nacho monga ophunzira a Khristu ndicho umboni wathu. Tikamanena za Umboni wathu, timafotokoza mmene timachitira munyengo zosiyanasiyana. Dziko liri maso pa ife, kuwonetsetsa ngati ife tikukhala munzinthu zimene mphunzitsi wathu anatiphunzitsa nthawi ya utumiki wake pano pa dziko la pansi. Ngati tichita monga mwa chiphunzitso chake, dziko lapansi lidzatidziwa kuti tili Ake. Kupanda apo sadzawona chotifanizira naye.

Pakuti anzanu ndi abale anu sadziwa Yesu sangamvetse zinthu zauzimu, umboni wanu ndiwofunika. 1 AKORINTO 2:14…akufotokozera kuti zaumzimu ndi zinthu zopusa kwa osakhulupilira. Sanganvetse zinthu za uzimu chifukwa alibe chibadidwe cha Uzimu. Sanabadwe mwa Mzimu woyera wa Mulungu. Apa ndipamene umboni wanu umakhala wofunika. Ndi umboni wanu mungathe kuonetsa dziko la pansi zinthu za Uzimu kuthupi komanso umunthu. Mukhonza kugwiritsa thupi kuonetsela zomwe muli nazo ku   uzimu ndi kusiyana kwa pakuti pakumdziwa ndi kusamdziwa Yesu, koma ngati musankha kusakhala moyo wa Uzimu, wosangalatsa Mulungu pamaso pa dziko lapansi, sadzawona kusintha mwa inu komanso sadzatha kunvetsetsa kufunikila kwa kukhala ndi Yesu mmoyo wawo.

I. CHINTHU CHOKHACHO MUNGAMPATSE MULUNGU.

Kumbukirani kuti munagulidwa pa mtengo wache (1 AKORINTO6:19-20) ndipo moyo wanu siwanunso. Mulungu safuna ndalama ndiye mungapeleke chiani kwa amene ali mwini wake wa inuyo. Chinthu chokhacho chimene mungampatse Mulungu chimene chili cha mtengo wache ndicho umboni wanu. Muyenda kuuteteza ndi kusamalitsa kuti musautaye. Ngati mutaye umboni wanu wabwino zizakhala zovuta kwambiri kubwezera kwa Mulungu pa zodabwitsa zonse anakuchitirani inu. Yesu atiphunzitsa ku MATEYU 5:13-16…kuti, tili ngati mchele ndi nyali padziko lapansi. Yesu wakuitanani mubweretse kukoma kwa padera mdziko lino ndikuti muwalitse nyali ya uthenga wabwino pa aliyense, amene munakomana nawo. Ngati simugwira ntchito imeneyi, kodi amzanu ocheza nawo ndi abale anu akhala nacho chiyembekezo chopeza chipulumutso?

Wokhulupilira opanda umboni ali ngati mchere womwe watha kale ntchito yake. Baibulo likutiuza kuti ulibenso ntchito ndipo utaidwa panjira anthu ndi kupondapo. Wophunzira wopanda umboni adzakhala choseketsa kwa onse wosakhulupilira. Ngati sakonzanso bwino machitidwe ake, adzakhala chabe chophunthwitsa ndi cholepheretsa kukula kwa ufumu wa Atate athu, kufikira atakonzanso.

II. UBATIZO, MAPGUNZIRONDI KUSAMVELA

Pali zinthu zambiri zimene mungachite kuti umboni wanu ukhale wolimba. Mu MATEYU 28:19-20. Ambuye wathu anatipatsa zinhtu zitatu zoyenera kuchita kuti umboni   wathu ukule ndi kukhala a Khirstu a Mphavu amene angadziwike kuti ndi Ake. Pamene mukuwerenga / kuphunzira ndime zimenezi, muzindikira kuti Yesu akufuna kuti wophunzira ake abatizidwe, aphunzitsidwe ndinso akhale omvera.

Ubatizo umakuyanjanitsani ndi Yesu Khristu chifukwa umaimira infa yake, kuikidwa m’manda ndi kuuka kwa akufa. AROMA 6:3-6…akufotokoza kuti pamene mwa batizidwa, mukuonetsera ku dziko zimene zikukuchitikirani pamene munalandira Yesu monga mpulumutsi wanu. Pamene munalndira Yesu monga mpulumutsi wanu; munafa kuuchimo, munaikidwa mwazi wake ndikuuka naye m’moyo wina. Dziko silingawone zimene zinachitika mu mtima mwanu koma munjira ya ubatizo kukhoza kuwonetsera kwa anthu zimene zinakuchitikilani. Nthawi zonse kumbukirani kuti dziko lapansi silingamvetse kanthu kali konse kuposa kowoneka ndi maso. Pakubatizidwa mudzawonetsa kuti inu mwapanga chisankho cheni cheni chomutsata Yesu ndipo sizinthu zongosewera pa inuyo.

Mukabatizidwa, mulowa mmoyo wamaphunziro wosalekeza umene udzathe pamene mudzakhale ndi Atate kumwamba. Pali zinthu zambiri zimene muyenela kuphunzira za mpulumtsi ndi zimene Iye afuna mukhale. Kuti inu mupeze chiphunzitso chimene chikufunikira pali malo amodzi okha omwe mungapite: BAIBULO. Mau a Mulungu ndi wokhawo angatipatse ife uthenga wobvemelezeka. (Mau a Mulungu ndi wokhawo amene ali ndi chilamulo).Nthawi zonse onetsetsani kuti zimene mukuphunzitsidwa zikugwilizana ndi chipuhnzitso chake.

Pali magawo ambiri mu mpingo wanu kumene mungaphunzile, maphunzila atsiku la Mulungu (Sunday school) Maphunzilo a Baibulo a mmakomo, ndi mapemphero a la Mulungu kuphatikiza pa maphunziro amene mumakhala nawo panokha ndi Ambuye. Munthawi zonsezi, mungathe kuphunzila zambiri zimene inu muyenera kuchita monga wophunzira. Koma kumbukirani, maphunziro anu onse ayenera kuthandizidwa ndi Mau a Mulungu.

Palibe maphunziro angachuluke motani amene adzapindulira moyo wanu ngati simchita zimene mwaphunzira. Sizidzakupindulirani kanthu kumdziwa Yesu ngati simungamvele Iye. Nkosatheka kukhala wophunzira weniweni wa Yesu ngati simudzatsata chiphunzitso chake.

YAKOBO 1:22- 25…akutifotokozera kuti ngati tikhala ongomva mau koma osachita mau, ndiye kuti tidzinyenga tokha.  Sitimadalitsidwa pakungodziwa zimene Baibulo limanena. Timadalitsidwa pakuchita zimene timaphunzitsa.

POMALIZA DZIWANI IZI: Monga otsatila aKhristu, muyenera kumenya nkhondo kuti musaononge ufulu umene munapeza mwa Yesu. Pakuti munapulumutsidwa simulinso wochimwa ai. Mwapambana ku imfa ya uchimo ndipo muli ndi moyo mwa Yesu. Koma  chimene muyenela kudziwa ndi chakuti mazana awanthu akukhalabe mchiwonengeko , ndipo ndi udindo wanu kupereka Mpulumutsi kwa iwo. Chipulumtso chanu sichichokela pa kuuza enaza Yesu, koma zoona ndi zakuti ndi zochititsa manyazi kuononga ufulu umene munapeza mwa khristu! AGALATIYA 5:13…akunena kuti taitanidwa ku ufulu, koma tisaononge ufuluwu pakugwiritsa ntchito kuchita tchimo. Ufulu umenewu anatipatsa ndi Yesu. Ndipo Yesu anuagula ndi moyo wake.

BUKU LANU LA ZAUZIMU


KUWELENGA BAIBULO: (Ndime imodzi patsiko)  

1. Tito 2:7-8… tikhale chitsanzo chabwino mu zinthu zingati? Kodi adani anthu amve bwanji pamene akusowa chakuti atinamizire? Kodi ndime zimenezi zikukhudzana chiani ndi umboni wathu?

2. Aroma 14: 8… kodi (ophunzira a Yesu) timakhalira ndani? Kodi tikhale okonzeka kufa chifukwa cha Khristu? Kodi tili ndi ufulu onena mmene tingakhalire? Chifukwa chiani?

3. Samuel 15:22… Mulungu amafuna chiani? Chopereka kapena kumvera ? Mukaganiza kuti alipo a Khristu amene amaganiza  kuti angagule chikondi cha Mulungu? Nanga ndi chifukwa chiani mukuganiza kuti Mulungu amafuna kunvera?

4. Yohane 13:17… kodi tiliwodalitsika pakudziwa zimene Mulungu afuna tichite? Ngati tikudziwa kuti Yesu afuna kuti tibatizidwe kudzikonzekeretsa ndi kumvera, tipange chiani? Kodi mukuganiza kuti munthu amene sachita zinthu zimenezi angadalitsidwe ? Chifukwa chiani?

5. KUUNIKANSO: unikaniso ntchito yanu (zomwe mwalembela) ya sabata ino ndikuphera mphongo polemba mwachidula za zimene mwaphunzira.  

Pemphero: lembani dzina la munthu kapena zinthu zomwe mwazipempherela lero lina.

Ubale/chiyanjano: lembani dzina la okhulupilira amene mwapanga naye ubale ndi zomwe munachita.

Kuchitila umboni: lembani dzina la osakhulupilira amene mwamuchitira umboni ndi m’mene munachitira.


PHUNZILIO LA CHISANU NDI CHITATU: KUDZIKHAZIKA MWA KHRISTU.

MPINGO NDI MALO ANGA MMENEMO

POYAMBA DZIWANI IZI: Pali aKhristu ambili amene amti amkonda Yesu koma alibe ntchito ndi mping. Kwa ena, kulephela kukhala pa mpingo ndi chifukwa cha ulesi kapena kunyenga. Kwa ena ndi chifukwa cha kulephela kukula mu uzimu kapena kusowa chiphunzitso. Ngati mudzakhala womtsatila wake weniweni wa Yesu, mudzadziwika naye pokonda mpingo wake ndi potenga gawo mmenemo.

Ichi ndi chimene afuna tichite. Chifukwa chiani zili choncho? Chifukwa chakuti mpingo ndi thupi Lake. Ndikosamvetsetseka kenena kuti mumkonda Yesu koma nthawi yomweyo wosalemekeza thupi lake. Ngati mumkonda Yesu mukondanso mpingo wake.

I. CHOLINGA CHA MPINGO

Kufunikila kwa kuti wokhulupilira atenge mbali mu mpingo ndi kwakuti tikwanilitse kugwila ntchito imene mphunzitsi wathu anatipatsa. Mu buku la MATEYU 28:19-20…tikumva kuti Yesu analamula mpingo wake kuti upite kuphunzitsa anthu amitundu yonse, ndi kuwabatiza iwo amene akhulupilira, ndi kuwa phunzitsa kusunga malamulo Ake.

Pamene muyang’ana pa ntchito imeneyi, mukhonza kudzifunsa kuti; kodi ndi munthu wotani amene angakwanitse kupanga izi zonse mwa iye yekha? Yankho ndilakuti PALIBE MMODZI. Koma izi zisakudabwitseni, chifukwa ntchitoyi sinapatsidwe kwa munthu mmodzi. Ngakhale Yesu mwini sanayese kutumikila/kulalikila uthenga wabwino  kwa anthu onse mwa Iye Yekha. Ichi sichinali chikonzelo chake. Ntchito yotumikila ku mafuko onse ndi ntchito ya mpingo wonse.

Wena aika malire pa Mau awa wopezeka mu mbuku la MATEYU nanena kuti izi zinalankhulidwa kwa wophunzila Ake okha  nthawi imeneyo ndipo sananenedwe kwa mpingo wonse.  Koma tikawonetsetsa ndi kulingalira mozama mau omalizila mndimeyi, tipeza Yesu akunena kuti “ndipo onani, Ine ndili pamodzi ndi inu masiku onse, kufikila chimalizilo cha nthawi ya pansi pano”. Kotero kuti ngati izi zinanenendawa kwa wophunzila Ake okha osati mpingo wonse, zikutanthauza kuti iwo (wophunzila Ake) anayenela kukhala amoyo kuthupi kufikila lero lino. Koma tikudziwa kuti izi sizili chomwechi. Yesu anapeleka ulamuliro umenewu kwa mpingo umene panthawi imeneyo unali ndi anthu khumi ndi awili amenenso anali ophunzila Ake.

Yesu analonjeza mphamvu zapadela pa mpingo wake. Mpingo wa Yesu ndi bungwe lokhalo padziko lapansi limene liri ndi kuthekela kukwanilitsa kuphunzitsa mafuko onse. Chifukwa chiani izi zili chonchi? Chifukwa chakuti Yesu analonjeza kukhala ndi mpingo wake kufikila kumamalizilo anthawi. Yesu anapeleka mphamvu zodabwitsa ku mpingo wake kotero kuti ngakhale makomo a gahena (dziko la akufa) sadzaulaka iwo (MATEYU16:18). Yesu sanalonjeze mphamvu izi kwa munthu mmodzi, koma anatero pa “mpingo wake”. Mwa ichi ngati tifuna kukwanilitsa kugwila ntchito imene Ambuye wathu anatisiila, tiyenela kukhala gawo la mpingo wake.

II. PAMENE MUYESA KUCHITA ZIMENEZI, MULUNGU ADZAKUTSOGOLERANI KU GAWO LANU LA UTUMIKI 

1 AKORINTO 12: 12-17…akutiphunzitsa kuti monga mwa chipangidwe cha matupi athu, thupi la Khristu liri  nazo ziwalo zambili. Chiwalo chilichonse chili nayo ntchito yake pa thupi. Phazi lanu lalikuluro silingatenge ntchito kapena kulowa malo a diso ngakhale litayesetsa kwambili chifukwa lilibe kuthekela kuti lingawone. Chimodzimodzi diso lanu singatenge malo a phazi chifukwa silinapangidwe kuti  likwaitse kuthandiza kunyamula kulemela kwa thupi lanu lonse. Chiwalo chili chonse chaching’ono cha thupi lanu chili nayo ntchito yake yoikika. 

Pali a Khristu ambili omwe angokhale kudikilira bvumbulutso kwa Mulungu la gawo la utumiki wawo mu mpingo. Tsoka ndi lakuti adikila nthawi yaitali. Palibe amene ayenela kungokhala kudikilila kuti Mulungu awaonetsele cholinga chake pa moyo wao. Mulungu sadzakkuwonetselani zazikulu ngati mudzakhala wosakhulupilika pa zazing;ono. Kuti mutenge nawo mbali pa cholinga cha mpingo kuyamba tsopano kukwanilitsa/kuchita zimene mukudziwilatu kuti anakulamulani kuti muchite, kenako mulole kuti Iye akutsogozeni (kukuwunikilani) ku malo anu autumiki mu thupi limeneli. Ndipo njila imene angagwilitse pakuchita zimenezi ndi pamene mukuwelenga Baibulo, kupemphera, chiyanjano ndi kuchitila umboni.

Pamene tiwelenga Mau a Mulungu, mzimu woyera akuwonetselani inu zofunikila kusintha pokonzekeletsa inu ku malo anu a utumiki. Adzakulangizani zinthu zimene muyenela kudziwa, adzapeleka maphunnziro amene mukuyenela kulandila, ndipo adzakuyenelezani ku malo/gawo lanu lapadera pa utmiki mu thupi la Yesu Khristu.

Pamene mukuphunzila kupemphera, mudzaphunzila kupembedzela ena. Mudzafika pa malo a moyo wanu wa pemphero pamene mudzapezeka mukupemphelera anthu ena ndi nyengo zawo zapadela.

Pamene mupitiliza kupemphera, Mzimu woyera adzakuwonetsani njira zimene tingafikire zosowa za anthu. Munjira imeneyi, adzabzala mu mtima mwanu gawo lapadera la utumiki limene akufuna inu mukakwaniritse chifuniro chake.

Pamene muchita chiyanjano ndi wokhulupilira ena, mudzapezeka mukuyanjana ndi gulu lina la anthu amsinkhu ndi zosoweka zawo zapadera. Mudzamva ndi khudzika mwa padera ndi gulu limenelo. mudzawona zosoweka zawo ndi kufuna kuchita   chinthu china chake pa anthu amenewa. Mzimu woyera adzakutsogolerani ndi kukuthandizani kukwaniritsa zimenezi.

Chofunika china pa dongosolo limeneri ndicho, kuchitira umboni. Pachilungamo ngati mwasamalitsa pa zofunikila zitatu zina zija mudongososlo limeneri,  izi sizidzakhala zobvuta kukwaniritsa, chifukwa umboni wanu udzakhala wakuti anthu amdziko lino adzawona kusiyana pakati pa moyo wawo ndi wanu  ndipo adzakhala ndi chilakolako  chokhala ndi moyo ngati umene muli nawo.  Izi zidzakupatsani mwayi wowagawira iwo za Khristu.

POMALIZA DZIWANI IZI: Mtumwi Paulo ku AEFESO 5:23-27…akutiphunzitsa kuti mpingo uli ndi malo apadera mumtimwa wa Yesu. Ubale wake ndi opambana pakati pa Khristu ndi mpingo wake kotero kuti ufanizidwa ndi mkwati ndi mkwatibwi.  Mpingo ndi wopambana kwa Yesu,  kotero anapereka moyo wake kuupulumutsa.

Monga wophunzira a Khristu, kukhala kosatheka inu kummtsata Yesu, ndipo nthawi yomweyo, wosakhala nacho chilakolako pa mpingo wake. Kutsutsana , kuwononga , kugwiritsa ntchito molakwika, kapena  kusasamala za mpingo kudzala kulakwitsa  kwakukulu mmoyo wanu .Kudzakhala ngati mumatsutsana , kuwononga ndi kunzunza Yesu. Wokhulupirila wowona ayenera kudziwika yekha ndi Khristu pokhala wokhulupirika ku mpingo wake.

BUKU LANU LA ZAUZIMU


KUWELENGA BAIBULO
1. Mateyu 16: 18… ndi ndani amene amanga mpingo? Kodi ndime imeneyi ikusonyeza bwanji kuti mpingo ndi bungwe lamachitachita osati longokhala chabe?

2. Aheberi 10:24-25… kodi zinthu ziwiri zotani zomwe tiyenera kusunthika nazo kuti tizichite? Kodi ndime 25 ikuti chiyani za Iwo amene safuna kukhala pa mpingo/kupita kutchalitchi? Mukuona kuti mkofunika kotani kuti tidzikumana pamodzi?

3. Yakobo 1:22-25… kodi munthu amene amangomva mawu koma osawachita- akudzifunira zotani? Kodi ndinu ongomva kapena akuchita?

4. Aefeso 4:11-16…. kodi ntchito ya Abusa ndi a phunzitsi mumpingo ndi yotani? Zifukwa ziwiwri zoyenera “ kukonzekera  woyera mtima” ndi ziti? 

5. KUWUNIKANSO: wonaninso zomwe mwaphunzira msabatayi ndikulemba zomwe mwapindula.

PEMPHERO: lembani zinthu ndi dzina la munthu amene mwampephelera lero lino 

CHIYANJANO: lembanmi dzina lamunthu amene mwayanjana naye ndi zimene mwachita.

KUCHITILA UMBONI: lembani dzina la osakhulupilira amene mwamchitira umboni ndi mmene munachitira.


PHUNZIRO LACHISANU NDI ZINAYI: KUDZIZINDIKIRITSA NDEKHA NDI KHRISTU. 

WONDIWONGOLERA, MZIMU WOYERA

POYAMBA DZIWANI IZI: Bungwe  lina liri lonse lopambana limakhala ndi woliyendetsa kapena kuti mtsogogoleri. Popanda mtsogoleri, pangakhale chisokonezo ndipo utsogoleri woipa ulepheretsa zinthu zonse kuti zitheke. Pakhonza kukhala anthu  ambili (mamembala) amene ali ndi kuthekera kuyendetsa bungwe , koma onse oganiza mosiyana. Ngati wonse adzayesa kulamulira ndiye kuti aliyense adzapita njira yache. Payenela kukhala mtsogoleri mmodzi ndi cholinga chakuti bungwelo liyende bwino.

Ambuye athu Yesu Khristu sanasiye gulu lake la nkhondo lopanda utsogoleri. Pamene munalandira Khristu kukhala mpulumutsi wanu, mzimu woyera wa Mulungu unalowa mu mzimu wanu wathupi ndi kukhazikika. Anachita izi chifukwa ali ndi udindo wokutsogolerani pa ulendo wanu pamene muli padziko lapansi pano. Ngati mumvera Mzimu Woyera , kusagwirizana kapena mikangano ndi ena abale ndi alongo mwa Ambuye silidzakhala bvuto , chifukwa adzatiwongolera / kutiwunikira  ife kumene tiyenera kupita, ndi kutiphunzitsa zoyenera kuchita. Ndipokhapo pamene tachita mosemphana ndi ulamuliro wake pamene tidzapeza mabvuto.

I. UTUMIKI WA MZIMU WOYERA 

Asanabwerere kumwamba , Yesu anatiuza za ntchito  ya mzimu woyera. M’buku la YOHANE 16:7-15…, anatiphunzitsa kuti Mzimu Woyera ali ndi ntchito ziwiri, 1) Kuwazindikiritsa wosakhulupilira kuti ndi wochimwa, ndipo kuti mwaichi asowekera mpulumutsi, ndi 2) kuwongolera Ana ake  a Mulungu kuti akathe kukwaniritsa cholinga chomwe analengedwera.

Ndichifukwa choti munapulumutsidwa ndi chifukwanso  mufunitsa kumtsata. Potero tiyenera kuphunzira ntchito yachiwiri ya Mzimu Woyera. Ntchito yake ikhudzana ndi utsogoleri umene musoweka kuti mukule mu Uzimu. 2 AKORINTO 3:18… aphunzitsa kuti pamene mumvela Mzimu Woyera, adzawawulula zinsinsi  za Ambuye wathu kwa inu kotero kuti pakukula kwanu tsiku ndi  tsiku adzakusinthani inu muchifaniziro chake. Pang’ono ndi pang’ono mudzawona kuti mukusintha – monga ngati kuyang’ana mu kalilore  ndi kuwona Yesu mwa inu tsiku ndi tsiku. Mu njira imeneyi pamene mzanu wotaika awona inu, awona Yesu mwa inu , ndipo Mzimu Woyera adzatha kugwira ntchito kupyolera  mwa inu ndi kukwanitsa  gawo loyamba la utumiki wake , ine ndikuzindikiritsa osakhulupilira kuti akufunikira mpulumutsi. Pakuti mukakhala omvera Mzimu Woyera , dziko lapansi lidzadziyelekeza lokha ndi inu ndi kuchita manyazi , lidzazindikira machimo ake ndi kufuna kulapa , kupempha chikhululuko, komanso kubvomereza iye yekha amene angapulumutse.

Mzimu Woyera amagwiritsa pafupifupi njira zitatu kuti abweretse kusintha kotere mwa inu. Monga momwe linanenera buku la AROMA 5:3-5…, imodzi mwa njira zimenezi ndiyo kubweretsa mabvuto mmoyo wanu. Ngati mudzakahala moyo  wopanda mabvuto kapena zopinga, mudzayamba kudzidalira nokha ndipo simudzawonakufunikila kodalira pa Mulungu. Pamene mwakumna ndi mabvuto ndiponso kuphunzira kukhala ndi chikhulupiliro pa Mulungu ndi kum’dalira Iye , Iye mumupatsa mwayi wowulura kufunitsitsa ndi kuthekela kwake  pokukupatsani inu, ndi kuthandiza inu kupambana mabvuto amoyo wanu, komanso chifuniro chake pamoyo wanu.

Iyi ndiyo njira imene mzimu umagwiritsa ntchito “kusintha” ife kukhala chimodzimodzi ndi Khristu. Yesu nthawi zonse akufuna kuchita chifuniro cha Atate. Choncho inunso muphunzire kuchita chimodzimodzi.. koma ngati mupitiliza kudzidalira nokha ndikunva kukwaniritsidwa , mudzapezeka mukuchita zomwe mukufuna inu nokha , ndipo muiwala cholinga chimene mupezekera ndi moyo chomwe chili kubweretsa ulemu ndi ulemerelo kwa Mulungu. Nthawi zina pamene mufika pamlingo umenewo mmoyo wanu , mzimu woyera adzatibweretsa Mabvuto osiyana siyana m’moyo mwanu  amene adzapangitsa inu kukafuna funa chifuniro cha Mulungu ndi thandizo lake,  limene pamapeto pake zidzankupangitsani kukhala ngati Yesu ndi kusinthika kukhala ngati Iye.

Njira ya chiwiri imene mzimu amagwiritsa ntchito ndiyo kupereka ‘madalitso’. Pamene mukuphunzira pa mabvuto anu ndi kukonza moyenelera, mudzalandira mdalitso kuchokera kwa Mulungu. Adzabwera monga mphoto ya kumvera kwanu ndipo zidzathandizila kuti muzindikire kuti Mulungu Atate wanu amakondwera pamene mukhala omvera. Pamene mulandira Madalitso kuchokera kwa Iye, mudzafuna kutumikira koposa. Iyi ndi njira ina imene Mzimu amakuthandizirani kuti musinthike nkukhala mchifaniziro cha Mulungu, ameneyo, chifukwa cha chimwemwe choikidwacho pamaso pake, anapilira mntanda, nanyoza manyazi, nakhala pa dzanja lamanja la mpando   wachifumu wa Mulungu. (AHEBERI 12:2) …pamene mulandira mdalitso wa Mulungu mudzatha kupitiliza chimene Mulungu afuna inu kuchita, kukumana ndi bvuto limene lifunika kupilira, ndi kudzipereka kukwaniritsa utumiki wanu posawerengela zimene mukukumananazo, pozindikira kuti pakutha nkhondo imeneyi, mphoto yanu ndi yaikulu.

Njira ya chitatu imene mzimu umagwiritsa ntchito ndiyo Mau a Mulungu. Iyi ndi njira imene ili yopambana kwambiri chifukwa mau aMulungu ali a “Mphavu zoposa”. AHEBERI   4:12… atiphunzitsa kuti mau aMulungu ndi akuthwa kuposa lupanga lakuthwa konsekonse napyoza kufikira kugawira moyo ndi Mzimu ndi mzifundo ndi mafuta a m’mafupa, nazindikiritsa zolingalira ndi zitsimikizo za mtima. Mphavu yodabwitsa . AEFESO 6:17… akuti Baibulo ndilo “Lupanga la Mzimu.”  ndipo monga ng’anga igwiritsa ntchito lupanga ( mpeni), adzachotsa china chilichonse chimene chikulepheretsa kuti mukhale muuzimu.

II. ZOPINGA ZA UTUMIKI WA MZIMU

Cholepheretsa kuti inu musinthike kukhala monga M’khristu, si Satana ai, kapena amithenga ake, tchimo kapena dziko lapansi ai, ndinu nokha mwini. Pamene munyozera utsogoleri wa Mzimu ndipo muchita zomwe thupi lathu litilamulira. Pomwepo mukhala chopinga kuchedwetsa ntchito yakusintha . Pamene mwafika mlingo wokaniza/kukana kusinthika mumasanduka opanda pake pa cholinga cha Mulungu. Nthawi zina Mulungu amachotsa iwo amene akana kuchita chifuniro chake. Izi zinachitika pa 1 AKORINTO5:1.. pamene mmodzi wa mu mpingo wa ku Akorinto anachita tchimo la chigololo ndi mkazi wa bambo wake. M’bale ameneyu anakanitsitsa kusintha mkhalidwe lake, mwa ichi mtumwi Paulo anapereka m’baleyu m’manaja mwa Satana kuti tchimo lake liwonongwedwe ( chilakolako cha thupi) ndikuti mzimu wake upulumutsidwe pa tsiku la Ambuye. Mnjira ina chifukwa chakuti m’baleyu anakaniza kusinthika , mtumwi anapempha kuti achotsedwe munthuyo pakati pawo kuti asakhale chiphinjo kwa anthu ena.

Nkofunika kuzindikira kuti mzimu “sichinthu” kapena “kanthu” koma munthu. Amanva ndipo amatha kukhumudwa. Mzimu amakhumudwa pamene simumvera utsogoleri wake ndi kuchoka njira ya Mulungu. Izi ndi zosemphana ndi zimene mwana wa Mulungu ayenera kuchita. Kumvera zilakolako za thupi. Mchifukwa chiyani mzimu amakhumudwa pamene sitimvera? Chifukwa amatikonda. Amadziwa zimene zili zabwino kwa ife ndipo amafuna atitsogolere mnjira imeneyi. Dziko likufuna kutiwononga. Ndiye asakhumudwe kotani pamene tasankha kutsata dziko?

POMALIZA DZIWANI IZI:  Kumbukirani kuti muli ndi zigawo zitatu. Thupi, Moyo ndi Mzimu. Pamene munalandira Yesu kukhala mpulumutsi wanu, Mzimu woyera wa Khristu unalowa mu mzimu wanu wa munthu ndi kukhazikikamo. Akufuna akhale nanu pa chiyanjano. Iye ndi munthu wofunika amene akhala mwa inu amene alipo kumphunzitsa , kuwunikira, kuteteza ndi kukuthandizani kuti musinthe ndi kukhala fanizo la Atate wathu. Kuti mukhale wotsatira weniweniwa Khristu , mkofunikila kuti mukhale womvera Mzimu Woyera.

BUKU LANU LA ZA UZIMU


KUWELENGA BAIBULO: (ndime imodzi pa tsiku)
1. 1 Ateselonika 5:16-19…, Monga inena ndime 16-18 tiyenera kuchitabe chiani? kodi zinthu zitatu zimenezi zikupezeka mmoyo wanu? Nanga chimene chikufunika kusintha ndi chiani?

2. Agalatiya 5:22-23… ndi zinthu ziti zimene muyenera kuziwona mmoyo wa mtumwi / wokhulupilira amene amamvera mzimu? Ndi chiani pa zinthu zimenezi chimene mukulephera? Mungachite bwanji kuti mufulumizitsa ntchito ya kusinthika.

3. Yohane 16:13… Monga mwa ndime imeneyi kodi mzimu atisogolera kuchita chiyani? Kodi muganiza kuti “choonadi chonse” chitanthauza kuti chiani? kodi mungathe kufotokoza kuti nzoonadi  zimene Mzimu Woyera anakutsogolerani?

4. 1 Akorinto2:14… nchifukwa chiyani anthu amene sanalandire Khristu monga mpulumutsi wawo satha kumvetsetsa za Mulungu? Nthawi ina munkayesa/munkaganiza kuti za Mulungu  nzopusa, Lero simutero. Bwanji zili chonchi?

5. KUWUNIKANSO: wonaninso zomwe mwaphunzira msabatayi ndikulemba zomwe mwapindula.

PEMPHERO: lembani zinthu ndi dzina la munthu amene mwampephelera lero lino 

CHIYANJANO: lembanmi dzina lamunthu amene mwayanjana naye ndi zimene mwachita.

KUCHITILA UMBONI: lembani dzina la osakhulupilira amene mwamchitira umboni ndi mmene munachitira.


PHUNZIRO LA KHUMI: ZIDA ZANGA ZA UZIMU.
BAIBULO LANGA

POYAMBA DZIWANI IZI: Asilikali ambiri a Mulungu omwe ali nazo zolinga zabwino amagwetsedwa munkhondo ya Uzimu chifukwa sanagwiritse zida zoyenelera . Nkosatheka kumenya nkhondo ya uzimu pakugwiritsa ntchito zida za ku thupi. Zida zokhazo zimene zingathe kukhaulitsa ankhondo a mizimu yoipa ndizo zida za Uzimu. 2 AKORINTO 10:3-5… akusonyeza kuti ngakhale tili kuthupi zida zathu sizili kuthupi.
I. BAIBULO NDI LUPANGA LA MZIMU

AEFESO 6:17… atiphunzitsa kuti mau a Mullungu ndi “Lupanga la Mzimu”. Mmene zililimu, ngati tingampatse chida chakuti agwiritse pa Moyo wathu, tifunika kukhala ophunzira Mau. Komanso tionetsetse kuti ubale wathu ndi Iye ulibwino. 2 TIMOTEO 2:15… akutilimbikitsa kuti tichite cangu kudzionetsera kwa Mulungu wobvomerezeka, wolunjika nao bwino mau achoonadi. Ngati sitodziwaMau, mzimu woyera adzasowa angagwile kuti atigwiritse ntchito. Pamene tili dziwa Baibulo kwambiri, ndi pamenen tidzatha kumenyera nkhondo ulemu ndi ulemerelo wa ambuye wathu.

Kumbukirani kuti Yesu apereka chitsanzo kwa ife pokhudzana ndi kukhala wophunzira Mau. Nthawi zonse pamene amakumana ndi Satana panthawi ya mayeselo mchipululu, anazitetetza /kupherela pogwiritsa ntchito Mau “kwalembedwa.. kwalembedwa..kwalembedwa.” Anawauza Afalisi kuti amalephera zinthu zambiri  chifukwa chakusadziwa uthenga wa M’Baibulo. Ngati mbuye wathu anadzipereka pa maphunziro a Baibulo, tiyenera kutsatila chitsanzo chake.

AHEBERI 4:12… ndime imeneyi ikutiwonetsela mphavu zimene Baibulo lili nayo, polifanizira ndi “ Lupanga lakuthwa konse konse.” Tangoganizirani mmene Lupanga lakuthwa konse lingavulazire munthu? Baibulo (mau aMulungu) apyoza kufikira kugawira moyo ndi ali ndikuthekera kuzindikiritsa  zilingalilo ndi zitsimikizo za mtima.

YOHANE  14:26…  akamba za nkhoswe , Mzimu  Woyera , amene adza chokera kwa Atate kutiphunzitsa ndiponso kutikumbutsa  zonse zimene Yesu ananena. Anali Mzimu woyera amene amakumbutsa zonse Atumwi za zimene analankhula ndi kuzichita Yesu, pamene amakhala pansi ndikulemba Buku la chipangano cha tsopano. Monga amawakumbutsa iwo, adzatikumbutsanso ife za zinthu zimene taphunzira M’baibulo nthawi ikadzakwana. Koma nanga adzabweretsanji m’chikumbumtima chathu ngati sitinawerenge Baibulo? Sangabweretse zinthu zimene sitinamveko m’chikumbumtima chathu.

Tizindikire kuti popanda Mzimu Woyera, sitidzatha kugwiritsa ntchito mau a Mulungu ndi mpahavu yake yonse.  Tiyenela kukumbukira mau aMulungu ndi “Lupanga” koma ali Lupanga la Mzimu. Ife sindiye eni ache a Lupanga. Amene angaligwiritse bwino ntchito ndi Mzimu. Pachufukwa ichi tiyenera kukhala omvela Mzimu. Iyi ndi njira yokahyo imene tingakwezere Baibulo ndi kuwonwtsetsa kuti lakwanilitsa cholinga cha Mulungu.  

II. BAIBULO SIBUKU LA WAMBA NDI NKHOKWE YA ZINSINSI ZOZAMA.

Baibulo liri ndi mabuku 66, kulipangitsa kukhala nkhokwe ya mabuku! Mabuku 66 amanewa angathe kugawidwa mmagawo awiri. Gulu  loyamba la mabuku linasindikizidwa usanakhale utumiki wa mwini Yesu pano pa dzikio lapansi. Gulu la mabuku amenewa asanjidwa mchigawo chimene chimatchedwa “Chipangano cha Kale”. Gulu lachiwiri la mabuku linalembedwa utapita utumiki wa Yesu pano pa dziko lapansi ndipo asanjidwa m’chigawo chotchedwa “Chipangano cha tsopano”. Mabuku amchipangano chakale alipo 39 ndipo tingathe kuwagawa motere : 

	MTUNDU WA BUKU
	CHIWELEGELO CHA MABUKU
	MNDANDA WAKE

	MABUKU A CHILAMULO    
	5
	Genesis kufikira Deutronomo

	MABUKU A MBIRI             
	12
	Yoswa kufikila Estere

	MABUKU A NDAKATULO              
	5
	Yobu    kufikila Nyimbo ya Solomo

	ANENERI AKULU                          
	5
	Yesaya kufikila
 Daniel

	ANENERI ANG’ONO
	12
	Hoseya kufikila
 Malaki


Pali mabuku 27 mu chipangano tsopano ndipo tingathe kuwagawa motere:

MABUKU A MBIRI NDI FUKO NDI MOYO MABUKU 4:  Mateyu – Yohane

MABUKU AMBIRI

  buku limodzi: Machitidwe Atumwi

MABUKU AMAKALATA

  mabuku 21: Aroma –Yuda

MABUKU A UNENERI/ULOSI               buku limodzi: Chibvumbulutso
III. MMENE TINGAPHUNZILIRE BAIBULO.

Ngati tikufuna kupeza chuma chobisika chopezeka mmau a Mulungu, tiyenela kuchitapo kanthu kuposela kungowona mau mwapatali patali kwa kanthawi. Tiyenera kuzamo choncho tizapezamo chuma chimene chikutidikira. Koma kuti tizame, tisowekera malangizo apadera. Pali zida zitatu zimene akatswiri ophunzira Mau a Mulungu amagwiritsa ntchito kuti apeze chumachi.

(1) Kuwona ndi kumvetsera mwa chidwi, (2) Kumasulira, ( 3) Kuchita. Ina iliyonse mwa njirazi  zidzatithandiza kuzama pang’o no m’maphunziro a Mau a Mulungu. Tisanayambe kufukula tiyenera tidziwe zina za dela/mtunda umene tikufuna kugwirapo ntchito. Choncho ndi chanzeru kuwerengeratu ndime imene kuphunzilapo ndi cholinga chakuti tidziwiletu pamene tingayambire kufukula.

KUWONA NDI KUMVETSERA MWA CHIDWI: Kodi ndime imene mwalenga ikunena chiani? Ndi chida ichi,  choyambilira, timayenela ndime imene tawelenga mu chilankhulo chathu. Mmene tikumvela phunziloli. Ngati ndime ili ndi mau, dela kapena maina amene sitikuwadziwa tantahauzo lake, chingakhale chinthu chabwino kuwafufuza.tidzapeza kuti nthawi zambili mau amodzi ndi amene amakhala ndi tanthauzo la (kumasulira kwa) ndime yonse.
KUMASULIRA: kodi mulungu akuti chiani ndi chida ichi? Timalemba zimene tikuganiza kuti mulungu akutiphunzitsa kupyolera mndime (Mau) imene tawelenga. Timayesa kuyankha mafunso awa: i) kodi Mulungu akufuna ndiwone chiani? ii) kodi akundilankhula chiani kaya mokuluwika kaya mwa chindunji? 

KUCHITA: Kodi Mulungu akufuna ndichite chiani pa ndime imeneyi? Chida ichi ndi cha mphavu kwambiri pa zida zitatu zija. Taonani, ngati sitichita zimene taphunzira, ndiye tangotaya nthawi. Zili ngati kupeza ndalama  ndi kuzikwilira pansi. Tiyenera kulemba zimene Mulungu akufuna tichite? Lembani zonse komanso chitani monga mmene zifunikira.

Ndime yotsatilayi ndi chitsanzo cha mmene tingagwiritsile bwino ntchito zida zathu pokhala ndi kabuku kolembamo za uzimu. 

CHITSANZO CHA KABUKU KA UZIMU KATSOPANO:

KUWELENGA BAIBULO: YAKOBO 4:4

Kuwona Ndi Kumvetsa Mwa Chidwi: Akazi a chigololo inu, kodi simudziwa kuti ubwenzi wa dziko lapansi uli udani ndi Mulungu, iye amene afuna kukhala bwenzi la dziko lapansi adziika mdani wa Mulungu.

Kumasulira : Mulungu akunena kuti ngati ndikhala bwenzi la dziko lapansi ndiye ndili  wosakhulupirika pa ubale umene ulipo pakati pa Iye ndi ine. Akufanizila kusakhulupilka kwanga ndi chimasomaso (chigololo). Mulungu amatenga ubale wathu ngati chinthu chofunikira kwambiri. Izi sizinthu  za nthabwala kwa Mulungu.

Kuchita: Pamene ndiyenda kuchita ntchito zanga mtsiku la lero, ndiyesedwa kuti ndikhale bwenzi la dziko, ndi kuwononga ubale wanga ndi Mulungu. Ndiyenera kukumbukira kukhala wokhulupilika mu ubale wanga ndi Mulungu, kupanga zinthu zimene Mulungu afuna ndichite.

1. PEMPHERO: lembani zinthu ndi dzina la munthu amene mwampephelera lero lino 

2. CHIYANJANO: lembanmi dzina lamunthu amene mwayanjana naye ndi zimene mwachita.

3. KUCHITILA UMBONI: lembani dzina la osakhulupilira amene mwamchitira umboni ndi mmene munachitira

BUKU LA ZA UZIMU


KUWELENGA BAIBULO: Tsopano tiyamba kugwiritsa ntchito kuwona ndi kumvela mwa chidwi, kumasulira ndi kuchita.

1. 2 Timoteo 2:15

2. Aheberi  4:12

3. 2 Akorinto 10:3-5

4. Yohane 14: 26

5. Aefeso 6:17

PEMPHERO: lembani zinthu ndi dzina la munthu amene mwampephelera lero lino 

CHIYANJANO: lembanmi dzina lamunthu amene mwayanjana naye ndi zimene mwachita.

KUCHITILA UMBONI: lembani dzina la osakhulupilira amene mwamchitira umboni ndi mmene munachitira


PHUNZIRO LA KHUMI NDI LIMODZI: ZIDA ZANGA ZA UZIMU.

PEMPHERO

POYAMBA DZIWANI IZI: Njira yabwino pofuna kuphunzira kutchova njinga ndiyo kukwera panjingapo, kunyamuka ndi kumayesayesa kuti usagwe! Njira yomweyo ikhonza kugwiritsidwanso ntchito pa mapemphero. Njira yabwino pofuna kuphunzira pemphero ndi kupemphera kosaleka. Pamene tikukhala nthawi m’mapephero sizidzatibvuta.

Tikuphunzira za zida zathu  za uzimu. Mu phunziro lathu lapita tinaphunzira za Mau a Mulungu (Baibulo). Mu chida ichi tiunika za chida china cha mphavu: Pemphero. Pemphero ndi njira imene timalumikizirana nayo ndi Mulungu. Amalumikiza nafe mukupyolera m’mau Ake, ndipo ife timalumikizana ndi Iye kupyolera mu pemphero. Pemphero ndi kulankhulana ndi Mulungu.

Tiyenera kudziwa kuti  pemphero ndi la silili la Mulungu. Pemphero ndi la ifeyo. Amadziwa maganizo athu ozama. Sitisoweka kumulankhulira Iye china chilichonse kuti adziwe zimene tikuganiza kapena kunzimva. Pemphero linaikidwa kwa ife. Ndi chida chimene chinaikidwa kwa ife ndipo tingathe kuchigwiritsa ntchito kapena kuchisiya osagwiritsa ntchito (izi ndi zimene a Khristu  ambiri achita kwa zaka zochuluka). Ngati tili ndi chikhulupiliro tidzagwiritsa ntchito pemphero.

Tinenenso kuti, ndikofunika kumvetsetsa kuti palibe dongosolo lokhazikika la pemphero. Mulungu amvela aliyense wobwela kwa iye ndi mtima woona (wolungama). Koma pali zinthu zinai zimene zingawonjezeledwe mu pemphero lathu zimene zingatithandizile kuti tichite moyenera nthawi ya pemphero lathu. Zinthu zinai zimenezi ndi Kukweza, Kubvomeleza (kulapa tchimo /kutama mbuye), Kupembedzela komanso Kuyamika. Tiyeni tione zimene Baibulo likunena pa zinthu zinai zimenezi, ndipo tiyese kuziyika mu nthawi ya mapemphero athu.

I. CHIDA CHA KUKWEZA

Tiyenela kuzindikira kut tikudzipereka kwa ndani pamene tikupemphera. Sitili kubwera pa maso pa munthu wamba ai. Tikudza/ kufika pamaso pa Mulungu wa chilengedwe chonse AHEBERI 4:16… akutiuza ktui tikhoza kubwera molimbika mtima pamene tiyandikira mpando wa chisomo pakuti tili ana Ake. Tikhonza kubwera ku mpando wake wa chifumu chifukwa tikudziwa kuti iye yekha ndi amene angathe kutithandiza pa nthawi yakusowa kwathu.

Pamene tiyandikira ku mpando wa chifumu wa Yehova. Titero ndi kulimbika mtima, pakuti ali Atate wathu. Komabe, sitiyandikila kwa Iye mopanda ulemu. Iye ndi Mlengi wathu amenenso anataya moyo wake chifukwa cha ife. Tili ana Ake zoonadi koma mwa chisomo chake, ndipo tisaiwale zoonadi zimenezi. Palibe m’modzi mwa ife angabwere pamaso pa Mulungu chifukwa iye (munthu) ndi woyenela. Tingathe kudza pamaso pake chifukwa Iye wafuna kuti titero. Kuti ife tithe kuyandikira mpando wa chisomo ndi mwai wapadera.  

AHEBERI 11:6… akutiwonetsa kuti Mulungu akufuna kutiwonetsa kuti ife tikhulupilire kuti Iye ali wobwenzela mphoto iwo akumfuna Iye. Akufuna ife timfunefune komanso kumkhulupilira. Ngati tikukhulupilira m’choonadi kuti Iye ndiye mlengi wa zonse, tiyenela timuuze kuti tikhulupilira choncho. Iye akudziwa kale zimenezi, koma akufuna ife tibvomereze zimenezi. Sitisoweka kuchita mokweza (kumbukirani kuti Amadziwa lingaliro lathu). Komabe ndikofunikira kubweretsa malingaliro athu Kwa iye, kaya polankhula mokweza ngakhale cha mumtima. Ngati tikuganiza kuti Mulungu amatimvetsela, ndipo ali yankho la mabvuto athu, tidzakhala nthawi yambiri ndi iye m’mapemphero. Mulungu afuna tidze chifupi naye ndi chikhulupiliro, kukhulupilira! Tiyandikire kwa Iye ndikumuuza kudabwitsa kwake ndi kumukweza chifukwa cha ukulu wake.

AHEBERI 13:15 …akutilimbikitsa kuti tipereke nsembe ya kuyamika Mulungu nthawi zonse. Tiyenera kupereka kwa Iye “zipatso za lirime lathu” nthawi zonse. 

II. KUBVOMEREZA / KU ULULA ZOIPA ZATHU

Pamene tiyandikira kumpando wa chifumu wa Mulungu, tiyenera kusamalitsa ndi kuti titero modzichepetsa kwambiri. Nthawi zonse tikumbukire kuti Mulungu ndi ndani komanso ife ndi ndani. Sitili kanthu koma anthu ochimwa wopulumutsidwa mwa chisomo chake. Pali chinthu chimodzi chimene Mulungu sadzalekelera ife m’moyo wathu: tchimo losaululidwa. Pamene tabwela kumpando wake wa chifumu ndikuyesa kubisa tchimo (zinthu zimene ndi zosatheka), tikuchita mwano Kwa Mulungu. Sitikuchita choonadi kwa Iye. Tikuchita chinyengo, ndipo Mulungu sadzakelera chimenechi mwa ana Ake. 

YESAYA 59:1-2… akutiphunzitsa kuti Mulungu alinazo mphavu za kuchita china chilichonse chimene angakonde kuchita. Ngati sangayankhe mapemphero athu, ndi chifukwa cha machimo athu amene atilekanitsa ife ndi Iye ndipo sadzamva. 

2 MBIRI 7:14… akufotokoza kuti; Pali zofunikila kukwanilitsidwa kuti Mulungu ayankhe mapemphero athu. Pamene tadzichepetsa kupemphera, kufuna nkhope Yake ndikutembenuka kuleka njila zathu zoipa, pamenepo adzavera m’mwamba ndi khululukila choipa chathu.  Koma pali kuyenela kukwanilitsa zimene zaikizi. Tiyenera kuchita moona mtima kufunafuna Ambuye Mulungu. Ndipo tikumbukire kuti Mulungu ndiye bwana – osati ife ai.

MASALIMO 66:18… tikumva kuti Mulungu sadzamvera Ife ngati tisekera zopanda pake mu mtima mwathu. Tichite molungama pamene tiyandikira ku mpando wake wa chisomo. Sitinga munamize Iye. 
Mulungu amadana nalo tchimo ndipo ichi tidzichidziwa. Pamene tagwa mu uchimo, sadzatisiya, koma afunitsa kuti tichite chilungamo pamaso pa Iye. Tiyenela kuulula machimo athu, moona mtima kupempha Mulungu kuti atikhululikile, ndipo pamene tachit izi, walonjeza kunmva mapemphero athu ndi kuyankha mwa chifuniro chake.

III. CHIDA CHA KUPEMBEDZERA

Cholinga cha kupezeka kwathu ndicho kuti tikapereke ulemu ndi ulemelero kwa Mulungu. Cholinga ichi chimakwanilitsidwa pamene timatumikila ena mu dzina la Mulungu. Yesu Khristu amati sanabwere kudzatunikilidwa koma kuti adzatumikile ndi kupereka moyo wake kupulumutsa ena. Monga wotsatila Ake, tiyenera kuchita chimodzimodzi.

Mbuye wathu anasiya ulemelero wonse kumwamba ndi kubwera pansi pano kudzapereka moyo wake, kumvela Mulungu Atate. Munalibe ngakhale fupa la kudzikonda m’thupi lake. Anakhala moyo wake wonse kutumukira anthu ena. Zomwezi zinenedwe kwa womtsatila Ake. Utumiki wathu ndi wakuti titumikile Mulungu potumikila anthu ena m’dzina lake.

YAKOBO 4:3… akunena kuti; sitilandila zimene tipempha popeza tipempha koipa. Nthawi zonse tikupempha zimene timafuna, zokhumba thupi lathu. Zinthu zimene zikondweretsa ife osati za cholinga cha Khristu ndi zokulitsa ufumu wake. 

1 TIMOTEO 2:1… akuti; tibwere pamaso pa Mulungu ndi pemphero la anthu onse. 1 SAMUEL 12:23…akutikumbutsa za mau amneneri, amene anaona kuti ndi tchimo kusapemphelera Israeli ndipo anati “Ha! Pepani anthu awa amachimwa kwakukulu, nadzipangila Milungu ya golide, koma tsopano kapena mudzakhululkira kuchimwa kwao. Koma ngati mukana, mundifafanizetu, kundichotsa mum’buku lanu limene munalemba” EKSODO 32:31-32. Mose anawonetsa kukhudzika ndi anthu ake. Ankakhudzika kwambiri kotero zosowa za iye mwini sizinali zofunikila kwa iye. Mtumwi Paulo akumvanso chimodzimodzi. MU AROMA 9:3…Mtumwi walemba kuti; “pakuti ndikafuna kuti ine ndekha nditembereredwe kundichotsa Kwa Khristu chifukwa cha abale anga, ndiwo a mtundu wanga monga kwa thupi”. Chikondi cha Paulo chinali chachikulu pa mtundu wa aYuda, kotero kuti anali wokonzeka kupita ku chionengeko, ngati izi zingawapulumutse iwo.  

Moyo wonse wa Ambuye wathu unali pa pembedzero. Mu ma pemphero Ake onse tikumva akupempherera ena. Ngati tili otsatila Ake tidzachita chimodzimodzi. Dziko lathu likufuna ife. Likutifuna chifukwa ife ndi amene tikupembedzera usiku ndi usana zosowa za mtundu wa anthu.

IV. KUYAMIKA

Ngakhale mukudzikonda kwathu, sitimaiwala kupita kwa Mulungu ndi mabvuto athu. Nthawi zonse timapita kwa Mulungu ndi mabvuto athu. Nthawi zonse timapita kwa iye ngati kuli kofunikila kutero. Koma kudzikonda komweko sikutilola ife kumuonetsera Mulungu kukondwa ndi kuthokoza kwathu. Ndife akatsiwili popempha zinthu, koma anthu olephera kuyamika. 

LUKA 17:11-19… akutifotokozera za anthu khumi akhate amene anabwera kwa Yesu kuti awachiritse. Anawatumiza kwa amsembe achi Yuda kuti akadziwonetse kuti achilitsidwa wonse khumi. Ndi angati anabwelera kukanthokoza Yesu? Mmodzi yekha! Timatsatira njira yathu ya chimwemwe (monga asanu ndi anai aja) ndipo osayamika? Ndiye tikukhulupiliradi kuti tikusoweka zifundo za Mulungu?

POMALIZA DZIWANI IZI: Tidziwe kuti pemphero ndiyo njila yolankhulana ndi Mulungu. Akufuna kuti tidzilumikizana Naye. Akufuna tikhale ndi nthawi tsiku ndi tsiku kulankhulana Naye.  Ngati tigwilitsa ntchito ndondomeko zinai zimenezi, nthatwi yathu idzapindula, ndipo nthawi yosakhalitsa tidzakhal dziphona dza mapemphero monga Ambuye wathu Yesu Khristu.

BUKU LANU LA ZA UZIMU


KUWELENGA BAIBULO (Potsatila ngodya zinai)

1. Akolose 4:2

2. Mateyu 6:5

3. Yakobo 5:16

4. Aheberi  11:6

5. Ataselonika 5:18

PEMPHERO: lembani zinthu ndi dzina la munthu amene mwampephelera lero lino 

CHIYANJANO: lembanmi dzina lamunthu amene mwayanjana naye ndi zimene mwachita.

KUCHITILA UMBONI: lembani dzina la osakhulupilira amene mwamchitira umboni ndi mmene munachitira


PHUNZIRO LA KHUMI NDI ZIWILI: ZIDA ZANGA ZA UZIMU.

CHIYANJANO NDI KUCHITIRA UMBONI

POYAMBA DZIWANI IZI: Ngati tili anthu a choonadi, tibvomereza kuti chinthu chabwino chimene chimapangitsa anthu ambiri kuyang’ana pa uthenga ndicho moyo wosinthika. Moyo wosinthika ndi umene umapatsa anthu chidwi. 1 AKORINTO 2:14…akutiuza kuti munthu wachibadidwe (Munthu amene sanalandire Yesu monga mpulumutsi wake), salandira za mzimu wa Mulungu. Kotero zinthu za uzimu ndi zopusa kwa iye. Munthu wotere sangalandire (kumvetsa) zinthu za uzimu chifukwa sanabadwe ku uzimu.

Kufunikira kwa kulandira choonadi cha Uzimu, ndiko kuti posakhalitsa / posachedwapa tiyenela kulalikira zinthu za Uzimu mum’njira imene dziko la pansi lingathe kunvetsa. Zinthu zokhazo zimne dziko lapansi lingazilandire/ kuzimvetsetsa ndizo zakuthupi kapena zinthu zogwilika. Kunena kwina mkumati, tiphunzire kuwaonetsera kuthupi kapena pogwiritsa ntchito zinthu zina zabwino zoposa zimene Mzimu angachite pa Moyo wa munthu. Izi sizinthu zophweka / zapafupi, koma ndi zimene tiyenera kuchita kuti achilandile ichi.

I. CHIYANJANO

Chiyanjano chimatengela mmene tikhalira ndi okhulupilira ena (abale ndi alongo mwa Khristu). Tizindikire kuti ngakhale sitingabvomerezane pa zinthu zina koma ngati talandira Yesu kukhala Ambuye ndi mpulumutsi wathu, ndiye kuti tili abale. Palibe chimene chingasinthe zimenezi. Ndife abanja limodzi, wokhulupilira wonse ali am’banja la Mulungu.

1 TIMOTEO5:1-2… akutiuza kuti tiyenera kuchita mwapadera, pamene banja lakhudzidwa. Tichitire Kwa Akulu monga timachita ndi makolo athu m’banja, ndi iwo a mtsinkhu wathu   komanso achichepele monga abale ndi alongo. Ndife apabanja limodzi ndipo machitidwe athu/ khalidwe lathu likhale la chikondi, pakuti Atate wathu alikumwamba ndi  chikondi.

YAKOBO 5:16… Akutiphunzitsa kuti tibvomerezane wina ndi mzake machimo athu, ndi kupemphererana kwa wina ndi mzake, tingathe kudziwa bwino mmene tingathandizilane komanso kutetezana.

AKOLOSE 3:12-13… akuti tikhale woleza mtima ndi wololerana wina ndi mzake. Akutinso ngati m’bale watichimwila Ife, timukhululukire. Tizindikire kuti ngakhale tili abale ndi alongo mwa Khristu, ena mwa Ife sitinakhwime mu Uzimu monga anachita ena, choncho tiyenera kufatsa, kuleza mtima ndi kuphunzitsana wina ndi mzake.

AHEBERI 13:17… atiwonetsera kuti banja lathu la Uzimu liri utsogoleri. Ngati banja linalibe dongosolo, likadasochera pakuti wina aliyense adakachita mwa iye yekha. Mulungu waika M’Busa pa mpingo, kuti akhale mtsogoleri ku Uzimu ndi kutsogolera mpingowo. Abusa ali ndi ntchito/udindo waukulu ndipo asoweka tiamvere ndi kuthandizana nawo kuti akwanilitse ntchito yotsogolera Nkhosa. 

AGALATIYA 6:6… akutiphunzitsa kuti tiyenela kuchereza/ kugawana naye akutiphunzitsayo mzonse zabwino. Tiyeni tiatenge iwo akutiphunzitsa Mau ngati abale ndi alongo athu mwa Yesu Khristu, amene amatiyang’anila ndi kutiteteza, pamene atiphunzitsa zofuna kuchita tiyenera kugawana monga banja. 

Palibe wina amene angatimvetse bwino kuposa abale ndi alongo athu mwa Khristu (komanso Yesu mwini). Dziko lapansi silimatilandila (kutimvetsetsa) chifukwa silimalandila zinthu za Uzimu. Pakuti ichi ndi choona, sizimatanthauza kanthu konse kwa ife kumakangana tokhatokha. Kodi ngati sittiteza apabanja lathu, adzawateteza ndani?

II. KUCHITIRA UMBONI

Kuchitila umboni kumakhalapo pakati pa wokhulupilira athu ndi wosakhulupilira. Pokhala nacho chiyanjano chabwino pamodzi ndi abale ndi alongo athu mwa Khristu, tidzakhala nalo thandizo limene tisoweka kuti tikathe kufikira iwo amene ali womangidwa mdziko lapansi.

MATEYU 5:16… akuti chomwecho muwalitse inu kuunika kwanu pamaso pa anthu, kuti pakuona ntchito zanu zabwino, alemekeze Atate wanu  wa kumwamba. Pamene wosakhulupilira awona ife adziwona Yesu Khristu mwa ife. Ngati awona cholakwika mwa ife, sadzawona kusiyana pakati pa iwo ndi ife, choncho sadzamvetsa kuti mchifukwa chiani tikunena kuti akusowekela kulandira Yesu. Koma ngati tidzawawonetsela kuthupi, zimene tili ku Uzimu, pamenepo adzatha kuzindikira chosowa chao, ndipo izi zidzatipatsa mwai wolalikira Yesu kwa iwo.

1 AKORINTO12:27… akutiwonetsa kuti tili thupi la Khristu. Ndife manja ndi mapazi Ake. Ngati sititenga mbali yobweretsa mtendere pa dziko lapansi palibe amene adzatero. Iyi ndi ntchito yathu.

TITO 2:7-8…akutiphunzitsa kuti, ndi udindo wathu kupereka chitsanzo chabwino pa zonse zimene tizichita. Chitsanzochi      chiperekedwe , kotero kuti m’dani wathu achite manyazi, ndipo asowe kanthu koti atinenezere.

Indetu, izi zonse zitsimikizila chilungamo chakuti dziko lapansi latopa ndi kumva za chi Khristu. AKUSOWEKERA AWONE CHI KHRISTU! Ndipo achiwone Chikhristu. Nthawi zambili anthu akawaona a Khristu amafuna kuwazemba m’malo mwakuti awayandikire. Izi ziyenela kusintha!

TIMALIZE CHONCHI: Pamene tili kukhala mchiyanjano ndi ubale ndi alongo athu mwa Khristu, zimene zikunenedwa pa MIYAMBO 27:17... zidzachitika kwa ife. Monga simbi inola (kusula) simbi, pamene izizachitika, tidzalowa m’dziko ndi mphanvu zoposa, ndi kubweretsa Mizimu yochuluka  kwa Ambuye wathu Yesu Khristu.

Tikumbukire, sikokwanila kulankhula za Uzimu kudziko, chifukwa iwo amene sadapulumutsidwe sangamvetse izi. Tiyenela kukhala uthenga wa Ambuye wathu Yesu Khristu kuthupi.

BUKU LANU LA ZA UZIMU

KUWELENGA BAIBULO ( MAU AMULUNGU): Tsatilani dongosolo la tsopano…

1. 1TIMOTEO 5:8

2. AFILIPI 2:3-4

3. AEFESO 4:32

4. MATEYU 5:26

5. TITO 2:7-8

PEMPHERO: lembani zinthu ndi dzina la munthu amene mwampephelera lero lino 

CHIYANJANO: lembanmi dzina lamunthu amene mwayanjana naye ndi zimene mwachita.

KUCHITILA UMBONI: lembani dzina la osakhulupilira amene mwamchitira umboni ndi mmene munachitira

